
1	
Réamhrá

Cuireann an Achoimre Neamhtheicniúil (NTS) seo in 
Imleabhar 6 NTS ar fáil d’Imleabhar 2, Cuid A “Líne 
Tharchuir 400kV Fhearann na Coille-Mhaothla” agus 
d’Imleabhar 2 Cuid B “Líne Tharchuir 400kV Mhaothla-na 
Teorann (an Léim Ghearr)”. 

Leagadh an staidéar amach in dhá Chuid, faoi mar a 
ndéantar cur síos air sa cháipéis seo.

Tá measúnú i gCuid A ar an ailíniú atá beartaithe idir an 
Fostáisiún 400kV atá i bhFearann na Coille cheana féin 
agus an fostáisiún nua 400/220kV atá beartaithe ag 
Maothail, thar achar de thuairim is 57km.
Tá measúnú i gCuid B ar an ailíniú a bheartaítear agus ar 
an bhfostáisiún 400/220kV, idir láthair an fhostáisiúin 
bheartaithe ag Maothail, i gContae na Mí agus an áit 
a mbaineann bealach na líne a cheann scríbe amach i 
dTuaisceart Éireann, i mbaile fearainn na Léime Giorra, 
thoir thuaidh ó Chluain Tiobrad i gContae Mhuineacháin. 
Is achar de thuairim is 48km atá i gceist leis an gcuid seo 
den líne tharchuir.

1	 Réamhrá

2.1	
SCÓIP AGUS COMHTHÉACS NA 
FORBARTHA A BHEARTAÍTEAR

Tá EirGrid Plc agus Leictreachas Thuaisceart Éireann 
(NIE) ag comhbheartú tógáil mórfhorbartha bonneagair 
tharchuir thrasteorann, ina mbeidh idirnascaire 
leictreachais lasnairde 400kV d’fhad de thart ar 140 
ciliméadar (km) nó mar sin i gceist den chuid is mó, i 
dteannta an bhonneagair lena mbaineann. Beartaítear 
an fhorbairt idirnasctha a chur idir an gréasán tarchuir 
leictreachais atá ann cheana i dTuaisceart Éireann, ó 
fhostáisiún nua beartaithe ag Turleenan, Contae Thír 
Eoghain go dtí an gréasán tarchuir leictreachais atá 
cheana i bPoblacht na hÉireann; bheadh críoch leis ag an 
bhfostáisiún 400kV i bhFearann na Coille, gar do Bhaile 
an Bhóthair, Contae na Mí. Tá fostáisiún nua le tógáil 
mar chuid den fhorbairt a bheartaítear i mbaile fearainn 
Mhaothla i gContae na Mí, a éascóidh ceangal le líne 
220kV atá ann cheana idir Coillín an Triain agus Lú a 
nascann le réigiún oirthuaiscirt Phoblacht na hÉireann. 
Sonraítear an fhorbairt iomlán a bheartaítear i bhfoirm 
léaráideach i Léaráid 2.1

Tá an chuid sin den Fhorbairt Idirnasctha atá leagtha 
amach, atá ag tarlú i bPoblacht na hÉireann, laistigh 
de scóip an tionscadail atá á beartú ag EirGrid san am i 
láthair. San áireamh leis seo tá:

•	 Leanúint leis an líne lasnairde 400kV de chiorcaid 
singil ó cheantar trasnaithe na teorann i mbaile 
fearainn na Léime Giorra, Contae Mhuineacháin go 
dtí an fostáisiún beartaithe ag Maothail i gContae 
na Mí; 

•	 Fostáisiún 400kV i Maothail, Contae na Mí;

•	 An líne lasnairde 220kV idir Coillín an Triain agus 
Lú a chur ar mhalairt slí go dtí an fostáisiún a 
bheartaítear i Maothail (le gréasán eangaí réigiún 
an Oirthuaiscirt a atreisiú);

•	 Líne lasnairde 400kV de chiorcad singil idir an 
fostáisiún a bheartaítear i Maothail go dtí an 
fostáisiún 400kV atá ann i bhFearann na Coille i 
gContae na Mí; agus

•	 Oibreacha ag teastáil i bhfostáisiún Fhearann 
na Coille leis an gciorcad 400kV a bheartaítear a 
éascú.

2	 Imleabhar a hAon

Fíor 2.1: Forbairt Idirnasctha 400kV na Mí-an Chabháin ina hiomláine a bheartaítear

Tá an chuid sin den Fhorbairt Idirnasctha a bheartaítear 
atá leagtha amach, atá ag tarlú i dTuaisceart Éireann, 
laistigh de scóip an tionscadail atá beartaithe ag NIE. San 
áireamh leis seo tá:

•	 Fostáisiún 400kV ag Turleenan, Contae Thír 
Eoghain;

•	 An líne lasnairde 275kV de chiorcaid dúbailte 
idir Machaire Fíolta agus Tóin re Gaoith a chur ar 
mhalairt slí go dtí an Fostáisiún nua ag Turleenan; 
agus

•	 Líne chumhachta lasnairde 400kV de chiorcaid 
singil a shínfidh ón bhfostáisiún beartaithe ag 
Turleenan, go dtí ceantar trasnaithe na teorann 
i mbaile fearainn Mullyard, Contae Ard Mhaca 
i dTuaisceart Éireann agus i mbaile fearainn na 
Léime Giorra, Contae Mhuineacháin i dTuaisceart 
Éireann i bPoblacht na hÉireann. 

I bhfianaise fhad iomlán na forbartha a bheartaítear, 
measadh gur réasúnta é, ar mhaithe le sainaithint, 
meastóireacht agus roghnú conairí agus bealaí, le 
sainchomhairliúchán leis an bpobal agus le páirtí 
leasmhara, le measúnú comhshaoil agus le scópáil 
tionscadail, an fhorbairt ina hiomláine a mhiondealú i dtrí 
ghné thionscadail níos lú, mar atá:

•	 An chuid sin den fhorbairt iomlán atá sa Limistéar 
Staidéir Trasteorann i dTuaisceart Éireann (a 
ndéantar cur síos uirthi roimhe seo mar chuid NIE 
d’Idirnascaire 400kV an Chabháin-Thír Eoghain) – 
thart faoi 34km;

•	 An chuid sin den fhorbairt iomlán atá sa Limistéar 
Staidéir Trasteorann i bPoblacht na hÉireann 
idir ceantar na teorann agus an fostáisiún a 
bheartaítear i Maothail, Contae na Mí (a ndéantar 
cur síos uirthi roimhe seo mar chuid EirGrid de 
Thionscadal Idirnasctha 400kV an Chabháin-Thír 
Eoghain) – thart faoi 48km; áirítear leis an gcuid 
seo den fhorbairt iomlán na líne tarchuir 220kV idir 
Coillín an Triain agus Lú a chur ar mhalairt slí go dtí 
an fostáisiún a bheartaítear i Maothail; agus

•	 An chuid sin den fhorbairt iomlán atá i Limistéar 
Staidºéir an Oirthuaiscirt, idir an fostáisiún 
a bheartaítear i Maothail, Contae na Mí agus 
fostáisiún Fhearann na Coille, Contae na Mí (a 
ndéantar cur síos uirthi roimhe seo mar Líne 
Tharchuir 400kV na Mí-an Chabháin de chuid 
EirGrid nó Líne Tharchuir 400kV Fhearann na Coille-
Dhún an Rí) atá thart ar 57km ar fad.

(San am a chuaigh thart, tá tagairt déanta ag EirGrid 
do na gnéithe sin den fhorbairt iomlán i bPoblacht na 
hÉireann mar Thionscadail Líne Chumhachta 400kV an 
Oirthuaiscirt).

Chuir EirGrid agus NIE sainchomhairleoirí comhshaoil ar 
leith ar fostú le tabhairt faoi mheasúnuithe mionsonraithe 
ar an tionchar ar an gcomhshaol i dtaca le gach ceann 
de ghnéithe an tionscadail. Meastar go mbeidh soláthar 
Ráiteas ar an Tionchar ar an gComhshaol a bhaineann le 
tíreolaíocht ar leith a chlúdaíonn gach gné den tionscadal 
ina láimh chúnta don phobal dianscrúdú a dhéanamh 
ar an bhforbairt iomlán a bheartaítear agus tuairimí 
a nochtadh ina leith. Sa mhullach air sin, meastar go 
n-éascóidh siad cinneadh cuimsitheach ar na hiarratais ar 
leith ag na hÚdaráis Inniúla. 

I dteannta iarratas EirGrid ar Fhormheas de bhun 
fhorálacha Alt 182B de na hAchtanna um Pleanáil agus 
Forbairt 2000-2009, tá Ráiteas aonair ar an Tionchar ar 
an gComhshaol (EIS) a chuimsíonn imleabhair ar leith 
a phléann Líne Tharchuir 400kV idir Maothail agus an 
Teorann (an Léim Ghearr) agus Líne Tharchuir 400kV 
Fhearann na Coille-Mhaothla. Tugtar aghaidh san EIS ar 
thionchar carnach agus trasteorann na forbartha iomláine 
a bheartaítear freisin.

2.2	
AN GÁ ATÁ LEIS AN TIONSCADAL

Tá an fírinniú agus réasúnaíocht straitéiseach taobh 
thiar d’Fhorbairt Idirnasctha 400kV na Mí-Thír Eoghain 
cumhdaithe i mbeartais fuinnimh na hEorpa, Náisiúnta 
agus Réigiúnacha, agus tagann sé go príomha ó shrianta 
sainaitheanta atá le fáil sna bonneagair leictreachais 
atá i bPoblacht na hÉireann agus i dTuaisceart Éireann 
cheana féin. I measc na gcúrsaí tábhachtacha eile atá 
le tabhairt san áireamh, tá beartais rialtais uile-oileáin 
agus tiomantais d’éifeachtúlacht an Mhargaidh Aonair 
Leictreachais (SEM) agus chun an t-ardú i nginiúint 
fuinnimh in-athnuaite a éascú.

2.3	
SAINCHOMHAIRLIÚCHÁN POIBLÍ

Rinneadh sainchomhairliúchán struchtúrtha le 
comhairlithe reachtúla agus eile i gcéimeanna éagsúla 
den tionscadal le cinntiú go ndéanfadh Foireann an 
Tionscadail machnamh ar thuairimí na gcomhairlithe 
sin agus dearadh an tionscadail ag dul chun cinn. 
Tharla sé seo roimh an sainchomhairliúchán reachtúil 
foirmiúil leis an EIA a rinne sainchomhairleoirí an EIA 
nuair a bhí céadrogha an ailínithe arna roghnú. Rinneadh 
sainchomhairliúchán foirmiúil réamhiarratais chomh 
maith leis an mBord Pleanála. 

Bhí sé de gheall ag an sainchomhairliúchán an pobal mór 
agus páirtithe leasmhara ar bith eile a chur ar an eolas 
faoi aon rud a bhain leis an Tionscadal ina iomláine agus a 
gcuid tuairimí a fháil ina leith. 

2.4	
ROGHANNA EILE TEICNEOLAÍOCHTAÍ 
TARCHUIR 

Ceanglaíonn Sceideal 6 de na Rialacháin um Pleanáil 
agus Forbairt, 2001, ar Mheasúnú ar an Tionchar ar an 
gComhshaol a leanas a leagan amach, “breac-chuntas ar na 
príomhroghanna eile a ndearna an forbróir staidéar orthu 
agus na príomhchúiseanna lena c(h)inneadh a chur in iúl, 
ag cur tionchar ar an gcomhshaol san áireamh”. Baineann 
na roghanna eile a breithníodh leis na nithe seo a leanas:

a)	 Roghanna malartacha tarchuir agus teicneolaíochta 
(baineann sé seo le feidhmíocht theicniúil agus 
le nádúr agus foirm fhisiciúil an bhonneagair 
tharchuir a bheartaítear, lena n-áirítear dearadh 
túr); agus

b)	 Ailíniú an bhealaigh (lena n-áirítear láithreánú 
fostáisiún ar an ailíniú sin).

Dheimhnigh an breithniú teicniúil ar riachtanais 
feidhmíochta i gcomhair idirnasc breise go bhfuil 
idirnascaire 400kV ag a bhfuil rátáil 1,500MW, níos fearr 
le haghaidh cumhachtroinnte leis an idirnascaire thuaidh-
theas atá ann, go bhfuil sé níos fearr ó thaobh voltais de, 
go laghdaíonn sé an oiread caillteanas a éiríonn agus go 
gcruthódh sé gréasán uile-oileáin de chiorcaid tharchuir 
400kV. Conclúid eile a d’éirigh as is ea gur rogha níos 
fearr í líne chiorcaid shingil 400kV, ag féachaint do chúrsaí 
teicniúla, comhshaoil agus airgeadais. Anuas air sin, ag 
féachaint do roinnt staidéar ábhartha, do dhea-chleachtas 
idirnáisiúnta, agus do thaithí fhairsing EirGrid i ndáil le 
dearadh, tógáil agus feidhmiú bonneagair tharchuir, tá 
EirGrid den tuairim gurb é a mbeartas bunaithe forbartha 
um thógáil línte tarchuir ardvoltais trí Theicneolaíocht Líne 
Lasnairde de shruth ailtéarnach an rogha eile is fearr ó 
thaobh costais de le haghaidh na forbartha a bheartaítear, 
le córas bonneagair slán a chinntiú ar féidir brath air. 

Bunaíodh sainaithint an rogha chonair bhealaigh don 
Fhorbairt Idirnasctha ar an meastóireacht a rinneadh ar 
roinnt limistéar staidéir malartacha agus roghanna conair 
bhealaigh. 

Is é a bhí i gceist leis an Réamhchéim ná gur roghnaigh 
EirGrid agus NIE limistéir mhalartacha ina bhféadfaí 
bealach an bhonneagair idirnascaire a chur laistigh 
den Limistéar Staidéir Trasteorann (CBSA). Rinneadh 
measúnú ar roghanna malartacha agus aird chuí ar an 
ngá leis an mbonneagar a nascadh leis na pointí nasctha 
is cuí de na córais eangaí ar leith i bPoblacht na hÉireann 
agus i dTuaisceart Éireann agus aird chuí ar chúrsaí 
ardleibhéil teicniúla agus comhshaoil. Rinne EirGrid sraith 
staidéar chomh maith i gcomhair atreisiú an réigiúin 
thoir thuaidh (i.e., an Limistéar Staidéir Thoir Thuaidh 
(NESA)) lenar áiríodh breithniú ar an bhféidearthacht 
d’idirnascadh feabhsaithe. Tugadh faoi chomhstaidéar 
breise idir EirGrid agus NIE agus ar bhonn na hanailíse 
seo sainaithníodh CBSA Rogha 4(b) Limistéar Staidéir Lár 
Tíre, a shíneann idir cóngaracht Drumkee, Contae Thír 
Eoghain agus Dún an Rí, Contae an Chabháin agus NESA 
Rogha A2 a shíneann idir cóngaracht Dhún an Rí, Contae 
an Chabháin agus an fostáisiún 400kV atá i bhFearann na 
Coille, Contae na Mí le húsáid mar bhealach don chiorcad 
idirnasctha a bheartaítear.

Is é a bhí i gceist le Céim 1 agus 2 Roghanna Chonair an 
Bhealaigh agus Céadrogha Chonaire Bealaigh de chuid 
EirGrid a shainaithint le haghaidh na Forbartha Idirnasctha 
ó dheas den teorainn. Sainaithníodh iad seo agus aird á 
tabhairt ar shaincheisteanna teicniúla, geilleagair agus 
comhshaoil, sainchomhairliúchán le páirtithe leasmhara 
agus geallsealbhóirí eile agus réiteach Thuarascálacha 
um Shrianta Bealaigh. Bunaíodh an mhodheolaíocht 
a úsáideadh chun an rogha ab fhearr a phiocadh ar 
mhaitrís neamhualaithe a fhorbairt do pharaiméadair 
shainaitheanta éagsúla ar mhaithe le cruthú próifíle — ar 
bhonn ginearálta — le haghaidh gach conaire agus le 
conas a bhain siad na critéir riachtanacha amach. Bhain 
na conairí bealaigh critéir éagsúla (idir rogha chritéar 

2	 Imleabhar a hAon

agus chritéir eile) amach sa mheastóireacht. Shainaithin 
an mheastóireacht inchomparáide ilchritéir ar chonairí na 
rogha conairí bealaigh seo a leanas:

Limistéar Staidéir Trasteorann (CBSA)

Síneann Rogha Chonair Bhealaigh A idir pointe trasnaithe 
na teorann soir ó thuaidh ó Chluain Tiobrad, Contae 
Mhuineacháin, ó dheas den fhostáisiún nua a bheartaítear 
in aice le Dún an Rí, Contae an Chabháin.

An Limistéar Staidéir Thoir Thuaidh (NESA)

Is ann do Rogha Chonair 3B idir an fostáisiún nua a 
bheartaítear i mbaile fearainn Mhaothla, Contae na Mí 
agus an fostáisiún atá ann i bhFearann na Coille, gar do 
Bhaile an Bhóthair, Dún Seachlainn, Contae na Mí.

Ó thuaidh den teorainn, shainaithin an NIE Conair 3 mar 
an rogha bhealaigh, i ndiaidh scrúdú a dhéanamh ar 
na critéir a bhí an-chosúil leis na cinn sin a shainaithin 
sainchomhairleoirí EirGrid (is ann di idir an fostáisiún nua 
a bheartaítear ag Turleenan, Contae Thír Eoghain, agus an 
pointe a dtrasnaítear an teorainn soir ó thuaidh de Chluain 
Tiobrad, Contae Mhuineacháin).

Rinne EirGrid luacháil ar láithreacha agus ar dhearaí 
fostáisiún malartach chomh maith. Cinneadh gurb 
é Maothail, Contae na Mí an suíomh ab fhearr don 
fhostáisiún beartaithe nua i gcóngaracht Dhún an Rí, 
Contae an Chabháin. Ina theannta sin, rinneadh breithniú 
ar roghanna dearaidh maidir le Fostáisiún Lascthrealaimh 
Aerinslithe (AIS) agus le Fostáisiún Lascthrealaimh 
Ghásinslithe (GIS) araon.

3.1	
CUR SÍOS AR AN TIONSCADAL

Tosaíonn cuid dheisceartach Chuid A de bhealach na líne 
tarchuir 400kV ag fostáisiún Fhearann na Coille, i gContae 
na Mí agus críochnaíonn sé thart ar 1km ón bhfostáisiún 
beartaithe i mbaile fearainn Mhaothla, i gContae na Mí 
(in aice le Dún an Rí, Contae an Chabháin). Is éard atá i 
gceist leis an bhforbairt tógáil 164 túr laitíse chomh maith 
le stialladh ocht dtúr atá ann cheana feadh an taoibh nach 
mbaintear leas as faoi láthair den líne tharchuir lasnairde 
400kV ag a bhfuil ciorcad dúbailte, thar fhad de thart ar 
57km. 

Tá sé beartaithe go lonnófar an líne nua OHL laistigh 
de chonair a bheidh 80m ar leithead, d’fhonn ligean do 
mhionghluaiseacht na dtúr nuair is gá i rith na tógála. 
Tugtar ‘micrealáithreánú’ air seo.

3.2	
MODHEOLAÍOCHT TÓGÁLA

Sa chás go gceadaítear cead pleanála, leantar ar aghaidh 
le gnáth-thionscadal líne tarchuir ar an mbealach seo 
a leanas – faigheann úinéirí talún Fógra um Chead Slí 
chomh maith le léarscáil a léiríonn suíomh na dtúr ar a 
gcuid talún. Ina dhiaidh sin, tabharfaidh ionadaí de chuid 
EirGrid cuairt ar an úinéir talún agus déanfaidh sé/sí 
suíomh na dtúr a thaispeáint ar an talamh. Freagróidh an 
t-ionadaí aon cheist eile a bhíonn ag an úinéir talún, agus 
ina theannta sin, pléifidh sé/sí na raonta is fearr rochtana 
le haghaidh innealra tógála. 

Cuirtear tús leis an tógáil, ar an gcéad dul síos, agus 
bunsraitheanna le haghaidh ceithre chos túir a thochailt 
trí leas a bhaint as tochaltóir meicniúil. Ina dhiaidh sin 
déantar bun an túir a chur i dtoll a chéile agus déantar 
an túr a ardú agus a leagadh sa suíomh ceart. Déantar 
gach cos a dhaingniú faoin talamh i mbloc coincréite. 
Seachadtar an choincréit le haghaidh na mbunsraitheanna 
chuig an suíomh oibreacha trí leas a bhaint as feithiclí 
rothaí nó rianacha. Ina dhiaidh sin déantar na poill a 
aislíonadh leis an ithir a tochlaíodh.

Is féidir an chuid eile de struchtúr an túir a thógáil a 
luaithe a thriomaíonn an choincréit sna bunsraitheanna. 
Cuirtear struchtúr an túir i dtoll a chéile i gcodanna ar 
an talamh. Ansin déantar na codanna seo a ardú agus 
a leagadh sa suíomh ceart trí leas a bhaint as cuaille 
scilligeora agus as unlas tarracóra nó as craein, agus 
déantar iad a bholtáil den túr.

Daingnítear inslitheoirí agus rothaí stiallta nuair a bheidh an 
túr curtha i dtoll a chéile go hiomlán. Is féidir na seoltóirí le 
haghaidh na líne a stialladh ag an bpointe seo. Tarraingítear 
na seoltóirí trí na rothaí stiallta ar feadh coda den líne. 

Baintear úsáid as tarracóirí le hunlais nó as saininnealra 
stiallta. Déantar seoltóirí a theannadh de réir an íslithe 
chuí agus a chlampáil sa suíomh ceart. Beidh gá le bóithre 
agus le cosáin a choimeád slán le linn an oibriúcháin 
stiallta ar mhaithe le sábháilteacht an phobail a chinntiú.

B’fhéidir go mbeidh gá le crainn, le toir agus le sceacha 
a ghearradh siar nó a ghearradh ag an gcéim seo den 
tógáil má chuireann siad isteach ar oibriú sábháilte na 
líne nó ar tharraingt na seoltóirí. Athchóireoidh BSL 
talamh talmhaíochta a ndéantar díobháil di de dheasca 
gníomhaíochtaí tógála nó is féidir leis an úinéir talún 
an rogha a dhéanamh cúiteamh a fháil. Ina theannta 
sin, gheobhaidh an úinéirí talún íocaíocht bhliantúil 
trasnaíochta le haghaidh gach túir a bheidh suite ar a 
dtalamh. Tá sé mar chuid de bheartas BSL úinéirí talún a 
chúiteamh go pras agus ar bhealach cóir agus réasúnta 
i leith aon chaillte nó aon díobhála dá réadmhaoin arb í 
tógáil na líne is cúis leis.

Beidh líne tharchuir faoi réir líon scrúduithe tréimhsiúla 
cothabhála le linn a hoibriúcháin. Tugann patról bliantúil 
héileacaptair (nó patról siúil corruair) faoi na scrúduithe 
seo. Déanann patról dreaptha scrúdú gach sé bliana. Mar 
thoradh ar na scrúduithe seo, d’fhéadfadh oibreacha ar 
leith deisiúcháin bheith de dhíth ar an líne. Seachas i gcás 
éigeandála, tabharfar fógra, más féidir, don úinéir talún i 
ndáil le rochtain aon fheithicle le haghaidh gníomhaíochtaí 
den chineál sin, agus déanfar an meán rochtana a phlé.

Fostáisiún Fhearann na Coille a 
Shíneadh

Suíomh seacht heicteár é suíomh fhostáisiún Fhearann 
na Coille atá ann cheana. Tá sé lonnaithe i gceantar 
tuaithe laistigh de theorainn úinéireacht talún ina bhfuil 
thart ar 34 heicteár. Tabharfar faoi shíneadh beartaithe 
an fhostáisiúin go hiomlán laistigh de theorann reatha 
na réadmhaoine. Is éard a bheidh i gceist síneadh 7,000 
méadar cearnach (0.7 heicteár) den bhábhún inmheánach, 
lena n-áirítear tógáil struchtúr de dhroichead iompar, 
suiteáil coscairí borrtha, suiteáil cábla 400kV faoin talamh 
agus síneadh chlaí an fhostáisiúin.

3.3 	
DAOINE

Réamhrá

Tá measúnú curtha i dtoll a chéile ar an tionchar a 
d’fhéadfadh bheith ar an daonra agus ar lonnaíochtaí, 
ar úsáid talún, ar fhostaíocht, ar ghníomhaíocht 
gheilleagrach agus ar an turasóireacht. Pléann caibidlí eile 
den EIS seo le hábhair eile chomhshaoil a bhaineann le 
daoine go hindíreach.

3	 Imleabhar 2 Cuid A Fearann na Coille go Maothail

Tugadh faoi staidéar ar fhoinsí agus tugadh cuairteanna 
ar shuíomhanna d’fhonn an fhaisnéis chuí a bhaineann le 
gníomhaíocht shocheacnamaíoch a thástáil sa limistéar 
staidéir. 

Áirítear i measc na bhfoinsí faisnéise agus tagairtí, 
Treoirlínte an EPA, léarscáiliú agus grianghraif ón aer 
de chuid OSI, Pleananna Forbartha Contae, Pleananna 
Ceantair Áitiúil, faisnéis de chuid na Príomh-Oifige 
Staidrimh (CSO), faisnéis ó Fháilte Éireann agus 
sainchomhairliúcháin le páirtithe leasmhara lena 
n-áirítear Fáilte Éireann agus Údarás na Gaeltachta. 

An Comhshaol i Láthair na hUaire

Tugtar cuntas gairid ar dhaonra agus ar phátrúin 
lonnaíochta an cheantair san EIS. Tá roinnt bailte suite 
laistigh de 5km den fhorbairt a bheartaítear – an Uaimh, 
Dún an Rí, Dún Seachlainn, Baile Átha Troim, an Obair, 
Cnoc an Línsigh, Cill Mhaighneann, Cill Mheasáin agus 
Baile Ghib. Bhí tionchar ag tithíocht aon uaire agus ag 
forbairt ribíneach sa cheantar, atá an-choitianta anseo, 
ar shuíomh na líne tarchuir. Talamh talmhaíochta is ea an 
chuid is mó den talamh trína ngabhann an t-ailíniú, de 
dheasca gur seachnaíodh bailte agus sráidbhailte agus an 
chonair 1km ar leithead á socrú. 

Is iad grúpaí gairme oibrithe déantúsaíochta, cléireachais, 
bainistíochta agus rialtais an príomhchineál fostaíochta i 
gContae na Mí agus i gContae an Chabháin. 

Ní bheidh tionchar díreach ag an bhforbairt bheartaithe 
ar na nithe is mó is díol spéise do chuairteoirí, arna 
aithint ag Fáilte Éireann, de bharr go bhfuil an ní spéise 
do chuairteoirí is cóngaraí (Caisleán Bhaile Átha Troim) 
suite thart ar 5.5km ón ailíniú. Níl ceantar áiseanna 
taitneamhachta cois abhann ná cois locha suite laistigh 
den ailíniú ná i ngar dó. 

Tá roinnt cosáin shlímharcáilte agus bealaí rothaíochta 
lonnaithe i gContae na Mí. Tá 18 mbealach siúil arna 
dtagairt ag Comhairle Contae an Chabháin ach níl oiread 
is ceann díobh suite i gcóngaracht an limistéir staidéir. 
Is é an bealach siúil is cóngaraí i gContae an Chabháin 
an bealach atá suite ag Lochán Leagha. Gníomhaíocht a 
bhfuil tóir uirthi i measc turasóirí agus na muintire áitiúla 
i gcoitinne is ea galf. Níl galfchúrsa ar bith suite i ngar do 
bhealach na líne. Tá na cúrsaí galf dhá mhaide is cóngaraí 
suite i mBaile an Chaisleáin agus san Uaimh. Tá Aerpháirc 
Bhaile Átha Troim suite siar ó thuaidh ó Bhaile Átha Troim 
agus tá rúidbhealach féir amháin ann. Tá an aerpháirc 
suite thart ar 1.2km ó bhealach na líne. 

Gabhann bealach na líne trí cheantar Gaeltachta 
Bhaile Ghib. Tá bailte fearainn Thailtean, Bhaile Órthaí, 
Dhomhnach Phádraig, Bhaile Ghib, Ráth an Tancardaigh, 
Dhiméin Bhaile Ghib, agus Chluain an Ghaill suite sa 
cheantar Gaeltachta seo. 

Is í an pháirc imeartha shainithe is cóngaraí do bhealach 
na líne tailte Chumann Peile Wolfe Tone agus tá siad 
suite i mBaile Fearainn Dhiméin Bhaile Ghib. Tá an scoil 
shainaitheanta is cóngaraí suite i mBaile Roibín atá thart 
ar 570m ó bhealach na líne. Tá an séipéal sainaitheanta is 
cóngaraí lonnaithe i mbaile fearainn Bhaile Órthaí.

Tionchar Féideartha
Mar thoradh ar roghnú cuí an bhealaigh, ní gá scartáil 
a dhéanamh ar aon áit chónaithe ar mhaithe leis an 
bhforbairt a bheartaítear. Ní bheidh sé seo ina bhonn le 
haon titim i ndaonra sa cheantar seo dá bhrí sin. 

I rith chéim na tógála beidh athrú sealadach ar úsáid talún 
sna ceantair díreach mórthimpeall ar na túir bheartaithe. 
Beidh ceantar in aice le gach túr de dhíth chun na túir a 
chur le chéile. Is beag a chaillfear ó thaobh úsáid talún de 
agus féadfar fós dul i mbun gníomhaíochtaí feirme feadh 
bhealach na líne agus san am a caitheadh chúiteofaí aon 
chaillteanas de réir chomhaontaithe Fheirmeoirí Aontaithe 
na hÉireann (IFA) idir BSL agus an IFA. 

Aithnítear i straitéisí um infheistíocht náisiúnta Phoblacht 
na hÉireann agus Thuaisceart Éireann araon go bhfuil 
bonneagar fuinnimh ríthábhachtach chun iomaíochas 
agus an geilleagar a bhreisiú. Tacaíonn an dá straitéis le 
Margadh Aonair Fuinnimh Uile-Oileáin mar dheis le méid an 
mhargaidh a uasmhéadú ar an oileán agus le geilleagair de 
scála a chruthú san earnáil fuinnimh a rachaidh chun sochair 
tomhaltóirí agus gnólachtaí ar an dá thaobh den teorainn. 

Faoi mar a léirigh Údarás na Gaeltachta, i gcomhfhreagras 
dar dáta Lúnasa 2007, d’fhéadfadh dea-thionchar a bheith 
i ndán do na ceantair Ghaeltachta mar thoradh ar an 
bhforbairt bheartaithe. Beidh bonneagar feabhsaithe ina 
bhonn leis an tionchar seo lena mbainfidh tábhacht agus 
infheistíocht á cothú agus á spreagadh i gceantar feidhme 
na Gaeltachta.

Cruthóidh an fhorbairt bheartaithe fostaíocht i rith chéim 
na tógála. Is dea-thionchar sealadach é seo.

Ní chuirfidh an fhorbairt a bheartaítear isteach go 
díreach ar ghníomhaíochtaí cuairteoirí feadh a ailínithe, 
ach d’fhéadfadh sí cur isteach ar radharc limistéir a 
úsáidtear le haghaidh gníomhaíochtaí. Rinneadh na 
gníomhaíochtaí agus na nithe is mó is díol spéise do 
thurasóirí a sheachaint agus an fhorbairt a bheartaítear á 
láithreánú. Dá bhrí sin, féadtar a mhaíomh nach mbeidh 
aon mhórthionchar i gceist ag an bhforbairt bheartaithe ar 
thurasóireacht ná ar áiseanna taitneamhachta. 

Bearta Maolaithe
Is í roghnú bealaigh an príomhbheart maolaithea 
úsáideadh leis an drochthionchar díreach suntasach a 
laghdú a d’fhéadfadh a bheith ag feidhmiú na forbartha a 
bheartaítear ar dhaoine. Níl call ar bith le tuilleadh bearta 
maolaithe mar sin de.

3.4	
RÉIMSÍ LEICTREACHA AGUS RÉIMSÍ 
MAIGHNÉADACHA

Réamhrá

Déantar breithniú sa mheasúnú seo ar an tionchar atá 
ag Réimsí Leictreacha agus ag Réimsí Maighnéadacha 
(EMF) a eascraíonn as an líne tharchuir lasnairde 400kV a 
bheartaítear agus as forbairt lena mbaineann. 

An Comhshaol i Láthair na hUaire

Cruthaíonn nithe leictreacha agus ní ar bith lena 
gceanglaítear dhá chineál réimsí – réimsí leictreacha agus 
réimsí maighnéadacha. Ar an ábhar sin, is gnáthnochtadh 
iad réimsí leictreacha agus maighnéadacha sa lá atá inniu 
ann. Baintear leas as an téarma “réimse” le cur síos a 
dhéanamh ar an mbealach a mbíonn tionchar ag ní ar an 
gceantar mórthimpeall. Cruthaítear réimse teochta, mar 
shampla, thart ar ní te, cosúil le téitheoir spáis. Bíonn 
EMFanna thart ar aon ní a ghineann, a tharchuireann nó a 
úsáideann leictreachas, lena n-áirítear fearais, sreangú, 
trealamh oifige, gineadóirí, cadhnraí agus aon ghléasanna 
eile leictreacha. Bíonn EMFanna dofheicthe agus ní féidir 
leat iad a bhrath ná a chloisteáil.
 
Cruthaítear réimsí leictreacha agus maighnéadacha 
i ngach timpeallacht chónaitheach agus oibre mar 
thoradh ar shreangú, ar fhearais agus ar línte cumhachta 
leictreacha, i measc nithe eile, atá i ngar don áit. San 
iomaí cás, tig le fearais agus le huirlisí leictreacha sa 
bhaile réimsí leictreacha agus maighnéadacha atá i bhfad 
níos airde agus tú i ngar dóibh a ghiniúint ná línte tarchuir 
ag fad ainmniúil 50 méadar (m).
 
D’eisigh an Coimisiún Idirnáisiúnta um Chosaint 
Radaíochta Neamhianaíche (International Commission on 
Non-Ionizing Radiation Protection) (ICNIRP), ar eagraíocht 
idirnáisiúnta údarásach iad, treoirlínte um nochtadh i 
ndáil le EMF a athraíonn ó thaobh ama (a airde le 300 
GHz), lena n-áirítear teorainneacha nochta um minicíocht 
chumhachta, i 1998 (ICNIRP, 1998). Bonn a bhí sna 
treoirlínte seo do threoirlínte an AE um nochtadh daoine 
do EMF (AE, 1999).
 
D’fhoilsigh an ICNIRP nuashonrú ar leagan caighdeánach 
1998 i mí Iúil 2009, d’fhonn tuairim an phobail a fháil 
ina thaobh. Téann an nuashonrú i ngleic le forbairtí i 
ndáileogmhéadracht nochta, i staidéar turgnamhach 
agus i staidéar ar éipidéimeolaíocht (ICNIRP, 2009). 
Níor moladh aon athrú i ndréachtcháipéis 2009 ar na 
Leibhéil Tagartha (i.e. treoirlínte) ar baineadh leas astu 
le comhlíonadh a dheimhniú le teorainneacha ar dhlús 
srutha laistigh d’fhíochán.

Tionchar Féideartha

Rinne painéil neamhspleácha agus údarásacha 
idirnáisiúnta agus náisiúnta de shaineolaithe eolaíochta 
athbhreithniú ar an staidéar ar an tionchar féideartha 
ar an tsláinte. Bhí sé ina chonclúid acu seo, bunaithe ar 
mhéid na fianaise ar a raibh fáil, nach bhfuil na réimsí 
leictreacha agus maighnéadacha a chruthaíonn minicíocht 
chumhachta atá thart orainn inár ngnáth-thimpeallacht 
chónaithe agus oibre ina gcúis le drochthionchar ar 
an tsláinte i measc daoine. Is cúis sásaimh do EirGrid 
é nach mbeidh aon drochthionchar ag an bhforbairt 
a bheartaítear ar shláinte dhaoine. Leanfaidh EirGrid 
lena mbeartas ag comhlíonadh na gcaighdeán agus na 
dtreoirlínte idirnáisiúnta agus náisiúnta lena gcloíonn an 
gréasán iomlán.

Cloífidh neart na réimsí leictreacha agus na réimsí 
maighnéadacha a cheaptar a bhaineann le hoibriú na 
líne 400kV a bheartaítear le treoirlínte an ICNIRP agus 
an AE maidir le nochtadh an phobail i gcoitinne do EMF. 
Leanfaidh EirGrid ar aghaidh agus a gcuid beartas EMF a 
bhunú ar an taighde idirnáisiúnta eolaíochta agus ar na 
beartais idirnáisiúnta is déanaí sa limistéar seo. 

Bearta Maolaithe

Tá aird ag EirGrid ar chosaint sláinte, sábháilteachta agus 
leasa a mball foirne agus an phobail i gcoitinne amhail 
ríthábhacht i measc na ngníomhaíochtaí uile a bhíonn 
ar bun acu. Cuid de bheartas EirGrid is ea an gréasán a 
dhearadh agus a fheidhmiú de réir na gcaighdeán is airde 
sábháilteachta agus le hathbhreithniú agus le nuashonrú 
leanúnach a dhéanamh ar chaighdeáin ar aon dul le 
nuafhorbairtí agus le torthaí nua taighde.

Tuigeann EirGrid go mbíonn ceisteanna lena mbaineann 
réimsí leictreacha agus maighnéadacha agus sláinte ina 
mbuairt cheart ag daoine áirithe. Tá EirGrid tiomanta do 
dhul i ngleic leis na buarthaí seo trí na nithe seo a leanas 
a dhéanamh ar bhonn leanúnach:

•	 An córas tarchuir a dhearadh agus a fheidhmiú de 
réir na moltaí agus na dtreoirlínte is cothroime le 
dáta de chuid na gcomhlachtaí neamhspleácha 
idirnáisiúnta éagsúla.

 •	 Dlúthmhonatóireacht a dhéanamh ar thaighde

	 eolaíochta agus innealtóireachta sa limistéar seo 
agus tacú leo.

•	 Comhairle a chur ar fáil do bhaill foirne agus don 
phobal i gcoitinne maidir leis an gceist seo.

Cinnteoidh na bearta maolaithe seo go dtiteann an 
fhorbairt amach de réir na gcaighdeán uile cuí EMF a 
bhfuil de chuspóir acu sláinte an phobail a chosaint.

3	 Imleabhar 2 Cuid A Fearann na Coille go Maothail

3.5	
FLÓRA AGUS FÁNA

Réamhrá

Tugadh faoin meastóireacht ar an éiceolaíocht feadh 
ailíniú na forbartha a bheartaítear agus laistigh de 
limistéar staidéir níos leithne i ndiaidh staidéar ar fhoinsí 
agus suirbhéanna allamuigh. Rinneadh plé ar na hábhair 
seo a leanas: láithreacht speiceas neamhchoitianta; 
gnáthóga; éin ghoir; éin gheimhrithe (tagairt ar leith 
d’ealaí glóracha); mamaigh; agus speicis eile. 

Chuathas i gcomhairle leis an an tSeirbhís Páirceanna 
Náisiúnta agus Fiadhúlra (NPWS), le Bord Iascaigh 
Réigiúnach an Oirthir (ERFB) agus le páirtithe leasmhara eile. 

Leanann an mhodheolaíocht a bhaineann le meastóireacht 
agus le measúnú tionchair na gnáthmhodhanna a nglactar 
leo i bPoblacht na hÉireann. 

An Comhshaol i Láthair na hUaire

Tá 11 limistéar shainithe a bhfuil luach caomhantais leo 
laistigh de 10km den ailíniú. Seachnófar gach limistéar 
sainithe i rith na forbartha seachas cSAC na Bóinne agus 
hAbhann Duibhe, a dtrasnaíonn an t-ailíniú iad faoi dhó.

Is iad talamh féarach feabhsaithe talmhaíochta, 
féarthailte arúla, fálta sceach/línte crann (coillearnach 
líneach) agus fálta sceach níos bainistithe na gnáthóga 
is treise feadh an ailínithe. Áirítear i measc gnáthóga 
eile a tugadh faoi deara, féarthailte fliucha modhnaithe, 
coillearnach dhuillsilteach aibí, foraois bhuaircíneach nua 
agus trasbhealaí abhann agus sruthán. 

Áirítear an Bhóinn agus an Abhainn Dubh agus a 
srutháin fhriothálacha i measc na n-iascach salmainide 
tábhachtacha sa cheantar. Deimhníodh go bhfuil madraí 
uisce ag an mBóinn agus an Abhainn Dubh. Dheimhnigh 
suirbhé maidir le gníomhaíocht ialtóg go raibh go leor 
gníomhaíocht ialtóg in aice le fálta sceach, le haibhneacha 
agus le coillearnach líneach aibí. Tugadh comharthaí broic 
agus giorria faoi deara i rith na suirbhéireachta.

Níor tugadh aon speiceas flóra faoi chosaint faoi deara i 
rith na suirbhéireachta. Léiríonn taifid na bplandaí cosanta 
go bhféadfadh lus beatha bheith le feiceáil laistigh den 
limistéar staidéir cé nár taifeadadh an speiceas seo i rith 
aon suirbhéireachta.

Is gnách go mbíonn líon ealaí glóracha lena mbaineann 
tábhacht náisiúnta á chothú sa cheantar seo de Chontae 
na Mí. Deimhníodh línte eitilte d’ealaí glóracha a 
thrasnaíonn an t-ailíniú in dhá cheantar éagsúla, idir 

ceantiar éagsúla sealgaireachta i ngleann na hAbhann 
Duibhe agus láthair fara ag Linnte Fuíll Mhianaigh na 
Teamhrach agus idir na suíomhanna fara ag Loch na Coille 
Báine (agus Loch an Chaisleáin Nua is dócha) agus 
ceantar sealgaireachta Bhaile Chrúis. 

Áirítear i measc na speiceas éin a bhfuil imní caomhnaithe 
ina dtaobh an Eala Ghlórach, an Fabhcún Gorm, an 
Fheadóg Bhuí, an Cruidín, an Bhuíóg, an Pilibín, an 
Crotach, an Sléibhín agus an Faoileán Scadán. 

Tionchar Féideartha

Seachnófar gach suíomh sainithe caomhnaithe i rith na 
forbartha seachas cSAC na Bóinne agus hAbhann Duibhe, 
a dtrasnaíonn an t-ailíniú iad faoi dhó. Ní bheidh aon 
tionchar ag an bhforbairt ar an SAC seo agus cuirfear i 
bhfeidhm maolú cúramach trí sheachaint.

Rinneadh tuarascáil um Measúnú Cuí ar leith a dhéanann 
cur síos ar an tionchar féideartha ar shuíomhanna sainithe 
Eorpacha ón bhforbairt a bheartaítear agus a thugann 
bearta maolaithe chun drochthionchar suntasach a 
sheachaint. 

Beidh tionchar do-airithe/neodrach sealadach ar iascaigh. 

D’fhéadfadh tionchar bheith ag baint roinnt fálta sceach, 
crannteorainneacha agus gnáthóga coillearnaí ar ialtóga 
siocair cailleadh deiseanna fara, cailleadh limistéar 
beathaithe agus d’fhéadfadh seo cur isteach ar chonairí 
comaitéireachta freisin. 

D’fhéadfadh brocacha bheith i bhfálta sceach sna 
háiteanna ina bheartaítear túir a thógáil. D’fhéadfaí freisin 
cur isteach ar cheantair ina ndéanann broic sealgaireacht 
i rith chéim na tógála ach is beag agus is sealadach an cur 
isteach a bheidh i gceist mar go bhfuil gnáthóg fhairsing 
eile ar fáil dóibh.

Toisc go mbeidh na túir bheartaithe suite ar a laghad 13m 
ó aibhneacha agus ó shrutháin, meastar nach mbeidh 
aon tionchar díreach ar aon suíomh póraithe do mhadraí 
uisce mar gheall ar shuíomh na dtúr. D’fhéadfaí, áfach, go 
mbeadh tionchar neamhdhíreach ann de bharr suaitheadh 
na gnáthóige mar gheall ar shuíomh an trealaimh thógála 
agus mar gheall ar thorann.

Caillfear gnáthóga taobh istigh de limistéar láithreach 
na dtúr. Dá bharr seo, caillfear gnáthóg áitiúil ag gach 
suíomh ina mbeidh túir suite i gcoillearnacha líneacha 
agus i bhfálta sceach. Tar éis na tógála tabharfar deis do 
na háiteanna seo fás arís agus tosófar ag cur crann mar is 
cuí.

Beidh suaitheadh áitiúil sealadach ar speicis fána 
le linn na n-oibreacha tógála.

Tar éis na tógála d’fhéadfadh go mbeadh tionchar 
suntasach diúltach ar ealaí glóracha agus iad ag taisteal 
idir láithreacha fara agus foráiste sa chás ba mheasa. De 
réir breathnaithe ar iompar na n-ealaí glóracha le línte 
tarchuir eile, ní dócha go sonrófar tionchar mór diúltach 
seachas b’fhéidir i rith an chéad chúpla bliain d’fheidhmiú 
nuair a bheifí ag súil le corrbhásmhaireacht, go háirithe 
i gcás éin níos óige. Braithfidh an tionchar féideartha ar 
conas a théann na héin i ngleic leis na línte tarchuir agus 
chomh maith is a mharcáiltear na línte. Léiríonn go leor 
staidéar go laghdaíonn marcáil línte baol na n-imbhuailtí 
go suntasach. Déanfar monatóireacht oibríochtúil 
leanúnach chun measúnú a dhéanamh ar an tionchar agus 
chun an bhainistíocht a chur ar an eolasmaidir le tuilleadh 
riachtanas maolaithe. 

Is dócha go mbeidh srac-dhrochthionchar/drochthionchar 
do-airithe i gceist leis an tionchar iarmharach fadtéarmach 
(so-bhraite), má chuirtear na bearta maolaithe a 
shonraítear i bhfeidhm.

Bearta Maolaithe

Cuirfear bearta dea-chleachtais um smachtú truaillithe i 
bhfeidhm i rith na tógála i limistéir oibre in aice le draenacha 
agus le haibhneacha. I rith na tógála déanfaidh éiceolaí 
cáilithe uisceach monatóireacht uisceach le deimhniú go 
bhfuil na bearta um smachtú truaillithe éifeachtach. 

Ní bheidh aon tionchar cosúil le hoibreacha insrutha 
nó ar na bruacha, glanadh fásra ná rochtain innealra 
laistigh de theorainn an cSAC. Ba cheart aird a dhíriú ar 
íoschrios maolánach 100m ó theorainn an cSAC trí fhálú/
marcanna sealadacha ar a bhfógraítear gan dul isteach 
sna háiteanna seo.

Moltar go mbeadh éiceolaí suímh ar fáil i rith réamhthógáil 
agus thógáil na forbartha chun treoir a thabhairt maidir le 
freagraí cuí ar cheisteanna a d’fhéadfadh bheith ann cosúil 
le suaitheadh fiadhúlra, monatóireacht ar éifeachtúlacht 
an mhaolaithe, tuilleadh maolaithe a mholadh etc.

Déanfar monatóireacht réamhthógála chun suíomhanna 
póraithe ialtóg, broc agus madraí uisce a aimsiú. Déanfar 
na suirbhéanna seo ag suíomhanna oibreacha atá suite i 
láithreacha ina mbeartaítear túr ina bhfuil fálta sceach/
coillearnach líneach/srutháin/díoga draenála. Deimhneofar 
an fhéidearthacht go bhfuil speicis plandaí cosanta ann ag 
am cuí den bhliain laistigh de limistéir oibreacha.

San áit a dteastóidh crainn a bhearradh faoin líne 
tharchuir, barrscoithfear na crainn in áit iad a bhaint. 
Seachnófar damáiste do choillearnach líneach/d’fhálta 
sceach chomh fada agus is féidir agus íoslaghdófar 
limistéar an damáiste.

Roghnófar na raonta sealadacha rochtana chun crios an 
tionchair a laghdú a mhéid agus is féidir, go háirithe in 
aice le/thar shruthchúrsaí agus díoga draenála. Moltar 
íoschrios maolánach 20m más féidir ag gach trasnú srutha 
agus abhann chun an tionchar ar ghabhdóirí íogaire 
uisceacha de bharr rith chun srutha ithreach a mhaolú. I 
rith na tógála, coinneofar aon bhreosla nó ábhair le stóráil 
ar an suíomh laistigh de láthair bundáilte.

Mholfaí go ndéanfaí aon bhaint/bhearradh scrobarnaí, 
fálta sceach nó crann taobh amuigh den phríomhthréimhse 
neadaithe éan, a thosaíonn an 1 Márta agus a leanann ar 
aghaidh go dtí an 31 Lúnasa, chun éin neadaithe a chosaint. 

Cuirfear cur chuige réamhchúramach i bhfeidhm i bhfoirm 
marcáil líne ar na línte leictreacha sna háiteanna ar 
taifeadadh línte eitilte ealaí glóracha, chun baol imbhuailtí 
ealaí glóracha agus speicis éin eile leis an líne tharchuir a 
mhaolú a mhéid agus is féidir. Tá monatóireacht níos mine 
ar ealaí glóracha ar siúl chun tionchar na línte tarchuir ar 
éin os a gcionn a mheas agus cuirfidh sí le fios riachtanais 
bhreise mhaolaithe. 

3.6
ITHREACHA AGUS GEOLAÍOCHT 

Réamhrá

Tugadh faoin measúnú ar an tionchar a d’fhéadfadh 
bheith ag an bhforbairt a bheartaítear ar an ithir agus ar 
an ngeolaíocht de réir na modheolaíochta a shonraíonn an 
Ghníomhaireacht um Chaomhnú Comhshaoil (EPA) agus 
Institiúid Geolaithe na hÉireann (IGI). 

An Comhshaol i Láthair na hUaire

Tá an t-ábhar geolaíochta seo le fáil feadh an ailínithe 
de bharr sil-leagan spruadair thar na milliúin bliain. Tá 
an t-ábhar geolaíochta atá faoin limistéar staidéir, idir an 
fo-ithir den mhianra oighreach agus an buncharraig, ceilte 
faoi thalamh. Déantar cur síos ar chineál, ar mhéid agus 
ar chastacht an ábhair gheolaíochta, ón dromchla síos tríd 
an bhfo-ithir mhianra go dtí an bhuncharraig. 

Tá an fho-ithir faoin ailíniú comhdhéanta den chuid is mó de 
shil-leagain tille cé go bhfuil gaineamh oigheardhobhrach 
agus gairbhéal ann chomh maith. Sa mhullach air sin, tá 
roinnt bheag dríodair bhoga lena n-áirítear móin agus sil-
leagain ghláracha suite feadh an ailínithe. 

Rachfar thar dhá Shuíomh Gheolaíocha Contae (CGS)  
atá beartaithe mar chuid de bhealach na líne lena  
n-áirítear CGS na Bóinne agus CGS Altmush. Is iad  
Mianaigh na Teamhrach, gar don Uaimh, Contae na Mí,  

an phríomhláthair mhianadóireachta faoi thalamh in 
aice le bealach na líne. Tá mianadóireacht Luaidhe agus 
Since ar siúl i Mianaigh na Teamhrach thart ar 650m faoin 
ailíniú, laistiar de bhaile na hUaimhe.

Tionchar Féideartha

Téann an t-ailíniú thar CGS na Bóinne ach níl aon túr 
laistigh de theorainneacha an CGS. Ní bheidh tionchar ag 
an ailíniú ar CGS na Bóinne. Tá sé beartaithe túr amháin a 
chur laistigh de theorainn CGS Shruthán Altmush. Beidh 
an túr seo suite timpeall 50m ó Shruthán Altmush i bpáirc 
thalmhaíochta. Is é an nochtadh buncharraige laistigh 
de bhruacha na srutha agus in aice leo, a nochtann 
carraigeacha na tréimhse Carbónmhaire, an díol spéise 
geolaíochta ag suíomh Altmush. Ní bheidh tionchar ag an 
ailíniú ar CGS Shruthán Altmush. 

I rith na tógála, beidh trucailí, tochaltóirí agus craein 
díosail i measc an innealra a bheidh ar an suíomh. 
D’fhéadfadh an tionchar féideartha i rith na tógála 
ar fho-ithir agus ar gheolaíocht an ailínithe éirí as 
doirteadh breosla, ola agus tuaslagóra de thimpiste, 
rud a d’fhéadfadh dochar a dhéanamh do chaighdeán 
na hithreach, na buncharraige agus an screamhuisce dá 
rithfeadh sé isteach sa talamh. 

D’fhéadfadh sciorradh móna tarlú i gceantair ina bhfuil 
an mhóin níos doimhne ná 0.5m. Ba cheart doimhneacht 
na móna thart faoi bhealaí rochtana sealadacha agus 
láithreacha túr a bheartaítear a dheimhniú roimh an 
tógáil; is gnáthchleachtas innealtóireachta é seo. Tabhair 
faoi deara gurb ann do láithreacht theoranta mhóna 
laistigh de lorg na dtúr.

Seachas feidhmiú agus cothabháil ghinearálta na dtúr, 
is beag gníomhaíocht a bheidh ar siúl ar an suíomh i rith 
chéim oibríoch na líne tarchuir. Bainfear leas as fostáisiún 
Fhearann na Coille atá ann cheana féin, agus chomh maith 
leis, túir chiorcaid dhúbailte iad na túir ar an gcéad 2.7km 
den líne (ocht dtúr) ó fhostáisiún Fhearann na Coille agus 
íoslaghdaíonn sé seo an tionchar ar an gcomhshaol atá 
ann i láthair na huaire. Meastar gur measartha é tionchar 
na forbartha a bheartaítear a d’fhéadfadh bheith ar an 
ngeolaíocht áitiúil. 

Bearta Maolaithe

Agus ailíniú na forbartha a bheartaítear á aithint, 
úsáideadh bearta chun ‘imbhualadh a sheachaint’. Is 
cur chuige atriallach é seo agus rinneadh breithniú air sa 
Tuarascáil ar Shrianta ó mhí Iúil 2007. De dheasca chineál 
na forbartha a bheartaítear, tá scála an tionchair íseal ach 
buan ar ithreacha agus ar gheolaíocht. 

Áirítear i measc beart chun tionchar na forbartha ar 
gheolaíocht áitiúil a laghdú athúsáid ábhair ar an suíomh 
agus ábhar breise a fháil ó fhoinsí áitiúla. Nuair ab fhéidir, 
sheachain suíomh na dtúr limistéir mhóna atá slán, agus 
dá bhrí sin ní bheidh aon tionchar ar hidreolaíocht bhailc 
mhóna i gcóngaracht an ailínithe.

Tá sé beartaithe an tionchar féideartha ar CGS Altmush 
a mhaolú. Beidh an túr seo suite timpeall 50m ó 
Shruthán Altmush i bpáirc thalmhaíochta. I measc na 
mbeart maolaithe a bheartaítear tá sainchomhairliúchán 
leanúnach leis an GSI, fad cuí a choimeád amach ó 
Shruthán Altmush agus an GSI a chur ar an eolas maidir 
le haon chuid/ghné nua shuntasach a nochtar laistigh de 
lorg an túir. 

Go ginearálta, is fánaí réidhe go measartha atá sna 
fánaí a chonacthas sa limistéar staidéir. Meastar go 
bhfuil íogaireacht mheasartha ag fánaí a bhfuil grádáin 
ghéara agus/nó sil-leagain chomhdhlúite scaoilte ar an 
dromchla acu. Measadh gur beag an éifeacht a bheadh ar 
sheasmhacht na fána agus go maolófaí é trí chleachtais 
chúramacha ar an suíomh agus dearadh na bunsraithe. 
Úsáidfidh Conraitheoirí BSL faisnéis ó iniúchtaí 
geoiteicniúla ar an suíomh chun bunsraitheanna na dtúr a 
dhearadh mar is cuí.

Tabharfar faoin uile ghníomhaíocht tógála de réir plean 
bainistíochta tógála, a chuirfear i bhfeidhm sula gcuirfear 
tús le gníomhaíochtaí tógála.

3.7	
UISCE

Réamhrá

Tugadh faoin measúnú ar an tionchar a d’fhéadfadh 
bheith ag an bhforbairt a bheartaítear ar an uisce de réir 
na dtreoirlínte a shonraíonn an Ghníomhaireacht um 
Chaomhnú Comhshaoil (EPA) agus Institiúid Geolaíochta 
na hÉireann (IGI). 

An Comhshaol i láthair na hUaire

Is iad an Bhóinn, an Abhainn Dubh agus an Níth is mó atá 
le sonrú i gceantar nádúrtha uisce dromchla an limistéir 
staidéir. Is ann do roinnt srutháin bheaga/aibhneacha 
i gcuid dheisceartach na forbartha a bheartaítear, ina 
measc tá Abhainn Chill Mhaighneann, an Abhainn Bhuí, 
Abhainn an Chladaigh, Abhainn Derrypatrick, Abhainn 
Bhaile an Bhúsaigh agus Abhainn na Tulchann. Is féidir go 
leor den Bhóinn agus den Abhainn Dubh a rangú amhail 
beagán truaillithe. 

Is ann d’ard-dlús draenála ar fud lárcheantair agus 
cheantair theas na forbartha a bheartaítear. Tagann laghdú 
ar an dlús draenála lastuaidh den Obair i gContae na Mí de 
réir mar a thagann méadú ar rilíf agus ar líon na lochanna. 

Deirtear go bhfuil an chuid is mó de dhobharcheantair 
na Bóinne agus na Níthe, bunaithe ar fhaisnéis a bhfuil 
teacht uirthi, ‘i mbaol gan Dea-Stádas a bhaint amach’ i 
dtaca le hUisce Dromchla (stádas 1a) faoin gCreat-Treoir 
Uisce. Den chuid is mó, tá dobharcheantair na Bóinne 
agus na Níthe suite ar thalamh talmhaíochta. Féarach, den 
chuid is mó, is ea atá sna dobharcheantair, chomh maith 
le ceantair shuntasacha bharra curaíochta. 

Síltear gurb iad Talmhaíocht, Ionaid Chóireála Fuíolluisce 
(WWTP) agus umair sheipteacha is cúis le breis agus 95% 
d’ábhair iomlána thruaillithe Dhobharcheantar na Bóinne. 

Tionchar Féideartha

Beidh gníomhaíochtaí tógála feadh an ailínithe, a 
dhéanfar chun túir agus agus an líne tharchuir a thógáil 
gearrthéarmach agus neamhbhuan. Bainfear leas as 
fostáisiún Fhearann na Coille atá ann cheana féin, agus 
chomh maith leis, túir chiorcaid dhúbailte iad na túir ar an 
gcéad 2.7km den líne (ocht dtúr) ó fhostáisiún Fhearann 
na Coille, agus íoslaghdaíonn sé seo an tionchar ar an 
gcomhshaol atá ann i láthair na huaire. Tá baol beag ann 
don chomhshaol uisce de bharr thógáil na forbartha a 
bheartaítear, i gcomparáid le tionscadail mhóra líneacha 
eile. 

Beidh gníomhaíochtaí i gceist le céim na tógála 
den fhorbairt a bhféadfadh tionchar bheith acu ar 
choinníollacha uisce dromchla agus screamhuisce. Tá 
baol ann go mbeidh níos mó reatha le sonrú i rith chéim 
na tógála de thairbhe tabhairt isteach dromchlaí neamh-
thréscaoilteacha agus balcadh ithreacha. Laghdóidh sé 
seo cumas insíothlaithe ithreacha i gceantair ina ndéantar 
úiroibreacha agus méadóidh sé ráta agus méid an reatha 
uisce dromchla dhírigh. Is é an tionchar a d’fhéadfadh 
bheith aige seo ar an gcomhshaol rátaí srutha a mhéadú, 
rud a bheadh ina ábhar le méadú ar chreimeadh srutha 
agus ar dhríodar a bhaineann uiscebhealaí amach. 
Tá an fhéidearthacht ann go scaoilfí dríodair isteach 
i sruthchúrsaí. De bharr an líon níos airde dríodair i 
sruthchúrsaí, laghdaítear caighdeán na n-uiscí glactha 
agus athraítear nádúr na foshraithe. Bunófar crios 
maolánach d’fhonn an talamh in aice leis na criosanna 
uisceacha a chosaint ó dhíshocraíocht. Síneann an crios 
maolánach thar an gcrios bruachánach, go ginearálta. 
Braitheann leithead limistéir mhaolánaigh ar an mbaol atá 
ann i ndáil le gluaiseacht dríodair. 

Ní bheidh aon scaoileadh díreach go dtí an comhshaol 
uisce i rith na céime oibríche. 

Bearta Maolaithe

Tá tionchar féideartha na forbartha agus an baol don 
chomhshaol uisce dromchla curtha san áireamh i 
ndearadh na forbartha a bheartaítear. Tá bearta arna 
bhforbairt chun tionchar féideartha ar an gcomhshaol 
uisce a mhaolú. Tá sé i gceist leis na bearta seo tionchar 
féideartha a sheachaint nó a íoslaghdú trí mhodhanna 
tógála an dea-chleachtais a chur i bhfeidhm agus cloí leis 
an reachtaíocht chuí uile.

Déanfar oibreacha uile an tsuímh ar bhealach freagrach 
ó thaobh an chomhshaoil de chun aon drochthionchar 
ar ithreacha agus ar uisce a d’fhéadfadh tarlú de bharr 
oibreacha a bhaineann le céim na tógála a íoslaghdú. 
Úsáidfear Plean Bainistíochta Comhshaoil (EMP) lena 
chinntiú go mbeidh cosaint chuí á déanamh ar an 
gcomhshaol uisce. 

Beidh doirteadh coincréite le haghaidh bunanna túir 
ar siúl i limistéar sainithe le rith coincréite san ithir/i 
screamhuisce a chosc. Déanfar na feithiclí a iompraíonn 
an choincréit a ghlanadh síos agus a ghlanadh amach ag 
áis chuí ag suíomh seachtrach. 

Is beag baol atá ann go ndéanfaidh an trealamh 
oibriúcháin an córas áitiúil hidreolaíoch a thruailliú. 
Mar chuid de na buan-nósanna imeachta, tabharfar faoi 
ghnáthmhonatóireacht agus faoi ghnáthchothabháil leis 
an mbaol seo a íoslaghdú a mhéid agus is féidir go leibhéil 
ísle a bheidh inghlactha.

Ag glacadh leis go gcomhcheanglófar na bearta maolaithe 
a mholtar i rith na gcéimeanna tógála agus oibríche, ní 
beidh aon drochthionchar suntasach ag an bhforbairt a 
bheartaítear ar an gcomhshaol uisce.

3.8
AERÁID AGUS AER

Réamhrá

Ardaítear formhór an tionchair fhéideartha ar chaighdeán 
an aeir de bharr deannaigh agus ábhar cáithníneach i 
gcéim na tógála.

An Comhshaol i Láthair na hUaire

Tá bealach na forbartha a bheartaítear suite i gceantar 
tuaithe den chuid is mó nach bhfuil mórfhoinsí astuithe 
tionsclaíocha ann. Tá tionchar ag an talmhaíocht, ag 
téamh baile agus ag astuithe ó fheithiclí ar chaighdeán 
aeir chomhthimpeallaigh.

Tionchar Féideartha

Feabhsófar go mór bonneagar an chórais tarchuir 
leictreachais ar Oileán na hÉireann de thairbhe na 
forbartha a bheartaítear. Éascóidh an feabhsú seo ar 
bhonneagar fuinnimh méadú agus comhcheangal giniúna 
cumhachta in-athnuaite leis an eangach náisiúnta. Beidh 
dea-thionchar aige seo ar Éirinn agus í ag baint amach 
spriocanna an AE dá cuid.

Beidh córas éifeachtach comhordaithe geilleagrach 
de tharchur leictreachais i gceist leis an bhforbairt 
bheartaithe. Tá sé de chumas aici freastal ar an éileamh 
réasúnta ar tharchur leictreachais go fadtéarmach. 
Éascóidh sé seo forbairt na giniúna cumhachta in-
athnuaite trí shuiteáil agus trí chomhcheangal foinsí 
fuinnimh in-athnuaite a chumasú. Ina theannta sin, 
laghdóidh sé an cumas iomlán giniúna a theastaíonn ar 
oileán na hÉireann; tiocfaidh laghdú ar astuithe carbóin 
dá bharr. 

Níltear ag súil le cuid mhór astuithe a d’fhéadfadh dochar 
a dhéanamh don aer ná don aeráid nuair a bheidh an 
tionscadal i mbun feidhme. Beidh mionastuithe ag teacht 
ó fheithiclí tógála agus ó threalamh eile i rith chéim na 
tógála

Bearta Maolaithe

Baineann bearta maolaithe go mór le cur i bhfeidhm 
bainistiú “dea-chleachtais” ar ghníomhaíochtaí tógála 
lena chinntiú nach gcuireann astuithe deannaigh ná 
aeir ó fheithiclí tógála agus ó threalamh eile isteach ar 
ghabhdóirí íogaire in aice láimhe. 

3.9
TORANN AGUS CREATHADH

RÉAMHRÁ

Áireofar sa mheasúnú ar thorann agus ar chreathadh 
tionchar chéim na tógála agus na céime oibríche araon le 
haghaidh na líne tarchuir lasnairde 400kV a bheartaítear 
agus shíneadh fhostáisiún Fhearann na Coille atá ann i 
láthair na huaire. 

An Comhshaol i Láthair na hUaire

Tá an fhorbairt a bheartaítear lonnaithe i gceantar tuaithe 
den chuid is mó. Rinneadh measúnú cuimsitheach ar 
an torann bonnlíne chun tréithe na haeráide torainn 
comhthimpeallaí feadh an ailínithe a bheartaítear a 
mheas.

Tionchar Féideartha

Roinnfear tréithe torainn agus creathaidh na forbartha 
a bheartaítear idir céim thógáil agus céim oibríoch an 
tionscadail. Tabharfar tionchar torainn agus creathaidh 
faoi deara le linn chéim thógála na forbartha a 
bheartaítear, go ginearálta.

Tá an baol ann ag céim na tógála den fhorbairt go 
n-ardófaí leibhéil torainn ag láithreacha torann-íogaire. Tá 
an baol ann go mbeidh creathadh talún ann mar gheall ar 
oibreacha chéim na tógála, agus tiocfaidh sé go príomha ó 
thochailt agus ó oibreacha carntha a d’fhéadfadh a bheith 
riachtanach. 

Gineann línte tarchuir dhá phríomhshaghas torainn – 
spréachadh ag bearnaí agus torann corónach. Sa bhreis 
air sin, tig le línte tarchuir torann aeólach a chruthú 
nuair is ann do na coinníollacha cuí gaoithe. De bharr 
na n-ardvoltas a bhaineann le línte lasnairde 400kV 
d’fhéadfaí torann leanúnach oibríoch a chloisteáil 
ach ní bheadh sé ní b’airde ná leibhéil an torainn 
chomhthimpeallaigh. 

Bearta Maolaithe

Maidir le gníomhaíochtaí tógála, sásóidh aon innealra 
a úsáidfear le linn chéim na tógála na caighdeáin chuí. 
Beartaítear go nglacfar le cleachtais éagsúla le linn 
tógála, lena n-áirítear: nach iondúil go mbeidh aon 
obair ar siúl san oíche; ionadaí suímh a cheapadh le 
bheith freagrach as ceisteanna a bhaineann le torann; 
agus go mbeidh bealaí ann le cumarsáid bheith idir an 
conraitheoir/forbróir, an t-údarás áitiúil agus an lucht 
cónaithe. 

Sa mhullach air sin, cuirfear bearta éagsúla um rialú 
torainn i bhfeidhm a áireoidh roinnt gléasra a bhfuil baol 
beag ann go gcruthóidh siad torann/creathadh, bacainní 
sealadacha a chur suas thart ar nithe ar nós gineadóirí nó 
comhbhrúiteoirí tromshaothair agus láithreánú gléasra 
atá torannach chomh fada amach ó gabhdóirí íogaire agus 
a cheadaíonn srianta suímh.

Maidir le hoibreacha tógála a bhfuil an baol ann go 
gcruthóidh siad creathadh ag gabhdóirí íogaire, tabharfar 
fúthu de réir na luachanna teorann mar atá leagtha amach 
i dtreoir an Údaráis um Bóithre Náisiúnta (NRA). 

Beidh an baol is lú tionchair torainn ann le linn na céime 
oibríche. Mar gheall ar úsáid cineálacha nua-aimseartha 
cáblaí agus inslitheoirí meastar go ndéanfar an baol 
um sceitheadh corónach a íoslaghdú. Bainfear úsáid as 
stialladh lánteannais chun an baol damáiste a dhéanamh 
don seoltóir a laghdú Bíonn dromchla mín ag seoltóir glan 
gan damáiste le níos lú de na pointí nó na faobhair ghéara 
a chabhraíonn le torann corónach.

3.10
AN TÍRDHREACH

Réamhrá

Déanann measúnú tírdhreacha agus amhairc na forbartha 
a bheartaítear tagairt don Mheasúnú ar Shaintréithe 
Tírdhreacha Chontae na Mí i dtéarmaí saintréithe an 
tírdhreacha atá ann agus aird á tabhairt ar cheantair 
agus ar phointí atá suntasach ó thaobh an tírdhreacha, 
na turasóireachta nó an chonláiste amhairc de. Rinneadh 
tagairt chomh maith do Phleananna Forbartha Contae 
Chontae na Mí (2007-2013) agus an Chabháin (2008-2014) 
maidir le beartas a bhaineann leis an tírdhreach. 

Tá mionchur síos déanta ar thionchar féideartha an togra i 
dtéarmaí tionchar tírdhreacha, tionchar amhairc, éifeachtaí 
carnacha tírdhreacha (nuair atá líne tharchuir amháin nó 
níos mó sa tírdhreach) agus éifeachtaí ar lonnaíochtaí, 
ar shuíomhanna poiblí agus ar shuíomhanna sainithe 
tírdhreacha/taitneamhachta. Beartaíodh bearta maolaithe 
chun an tionchar féideartha a sainaithníodh a laghdú.

An Comhshaol i Láthair na hUaire 

Tá cur síos déanta ar an tírdhreach atá ann cheana féin i 
dtéarmaí luach tírdhreacha (an tábhacht a bhaineann le 
tírdhreach ar leith), íogaireacht tírdhreacha (íogaireacht 
an tírdhreacha i leith athrú/forbairt nua) agus cumas 
an tírdhreacha d’fhorbairt na líne tarchuir (cumas an 
tírdhreacha chun líne tharchuir a thógáil gan aon tionchar 
suntasach bheith ar shaintréithe an tírdhreacha). 

Go ginearálta, léirítear na tírdhreacha leis an luach nó 
suntasacht is airde sa Mheasúnú ar Shaintréithe Tírdhreacha 
Chontae na Mí. Sainaithníodh ceantair luachmhara eile i 
rith na gcuairteanna a tugadh ar na suíomhanna.

Tá na tírdhreacha is íogaire sa limistéar staidéir suite 
ag na trasbhealaí abhann ag an mBóinn agus ag an 
Abhainn Dubh agus ag ceantair topagrafaíocht droimníní 
i dtuaisceart Chontae na Mí agus i ndeisceart Chontae an 
Chabháin. Tá ceantair íogaire chomh maith i gcóngaracht, 
nó laistigh de radharc suíomhanna oidhreachta cosúil 
le Cnoc na Teamhrach, Tailtin agus Mainistir Bheigthí. 
Meastar chomh maith go bhfuil suíomhanna agus 
lonnaíochtaí poiblí íogair, mar aon le suíomhanna 
nó limistéir shainithe sa Mheasúnú ar Shaintréithe 
Tírdhreacha Chontae na Mí nó i bPleananna Forbartha 
Contae lena n-áirítear amharcphointí, sainchomharthaí 
tíre, slite slímharcáilte, agus ceantair thurasóireachta.

Go ginearálta, bíonn cumas níos airde ag ceantair ina 
bhfuil go leor fálta sceach agus crainn aibí chun glacadh 
leis an bhforbairt a bheartaítear ná a bhíonn ag codanna 

den limistéar staidéir ina bhfuil líon beag fálta sceach nó 
fálta sceach ar bith agus páirceanna móra. Cuireann an 
fásra idir an breathnóir agus an líne foscadh maith ar fáil 
in go leor áiteanna agus tugann sé foscadh do na túir os 
cionn 1.5km uathu go ginearálta. Tá cumas níos ísle ag 
ceantair atá ardaithe de bheagán i gcomparáid le talamh 
íseal an limistéir staidéir chun glacadh le tionchar amhairc 
na forbartha a bheartaítear mar go mbíonn radhairc 
lánléargais ó na háiteanna seo de ghnáth mar gheall ar a 
n-airde coibhneasta. Laghdaíonn éifeachtaí faid léargas na 
forbartha a bheartaítear os cionn 5km ar fad. 

Tionchar Féideartha

Rinneadh measúnú ginearálta laistigh de 5km ar gach 
taobh den ailíniú chun radhairc ghinearálta ó lonnaíochtaí, 
bóithre ó shuíomhanna sainithe cosúil le nithe is díol 
spéise do thurasóirí, bealaí tiomána, sainchomharthaí 
tíre, agus ó amharcphointí áilleachta a aimsiú. Rinneadh 
measúnú, leis, laistigh de 1km ar gach taobh den ailíniú 
chun suíomhanna poiblí atá in úsáid anois a aimsiú. Nuair 
a aimsíodh suíomhanna sainithe ag pointe ní b’airde ná 
bealach na líne (e.g. ag Cnoc na Teamhrach), síneadh an 
limistéar staidéir go dtí 10km.

Áirítear na háiteanna agus na hionaid amhairc seo a leanas 
ina measc siúd a mbeadh an tionchar tírdhreacha agus 
amhairc is mó ag an bhforbairt a bheartaítear orthu de 
bharr a gcóngarachta don bhealach nó a n-íogaireachta:

•	 Ceantair i gcóngaracht láithreach na líne tarchuir 
(laistigh de 50m);

•	 Bóithre agus limistéir laistigh de 500m den líne 
tharchuir a bhfuil fálta sceach ísle nó nach bhfuil 
fálta sceach ar bith nó fálta sceach idirghabhála 
orthu;

•	 Stráice gearr den bhealach siúlóide agus 
rothaíochta ó Bhaile Átha Troim go Cill Mheasáin; 

•	 Na radhairc ón droichead ag Beigthigh agus 
Mainistir Bheigthí;

•	 Stráice gearr den N3 atá ina bhealach sainithe 
tiomána; 

•	 Stráice gearr den bhealach siúlóide agus 
rothaíochta beartaithe feadh na hAbhann Duibhe;

•	 Stráice gearr den bhealach siúlóide agus 
rothaíochta feadh an bhóthair idir Ceanannas agus 
Baile Uilcín (Bealach na Tána);

•	 Codanna de Bhaile Roibín agus de Dhún Doire;

•	 Codanna de choimpléasc seandálaíochta Thailtean; 

•	 An radharc ón Teach Eastáit ag Loch na Coille 
Báine; agus

•	 Limistéir ardaithe le radhairc oscailte i dtírdhreacha 
ina bhfuil go leor droimníní laistigh de 500m de 
bhealach na líne.

Cé go bhféadfaí bealach na líne a fheiceáil ó Chnoc na 
Teamhrach, níl mórán léargais ann agus a bheadh ag brath 
ar an aimsir mar gheall ar thionchar an fhaid, scáthú ón 
bhfásra atá sa bhealach agus de bhrí nach mbeadh na túir 
bheartaithe ag briseadh na léaslíne. 

Thiocfadh an tionchar tírdhreacha le linn chéimeanna na 
tógála agus an díchoimisiúnaithe ón ngá atá le bealaí 
rochtana sealadacha a chruthú, ó thionchar amhairc an 
innealra agus na bhfeithiclí agus ó bhaint an fhásra fál 
sceach. I rith na céime oibríche, d’fhéadfadh rochtain 
bheith de dhíth anois agus arís i gcomhair cothabhála, 
agus bheadh tionchar amhairc aige seo de bharr innealra 
agus feithiclí. 

Bearta Maolaithe

Sainaithníodh roinnt beart maolaithe chun an tionchar 
amhairc ar ionaid amhairc thábhachtacha a laghdú, 
liostaítear iad seo sa cháipéis seo:

•	 Seachain an fhorbairt a bheartaítear a shuí in 
áit a gcuirfeadh isteach ar amharc nó ar áis 
taitneamhachta.

•	 Seachain áiteanna ina bhfuil forbairtí eile, fearacht 
scéimeanna tithíochta, scéimeanna uisce, agus 
láithreacha áiseanna taitneamhachta, más féidir.

•	 Cuir srian, más féidir, le láithreánú struchtúr agus 
déan machnamh ar láithreánú túr a bheadh gar do 
bhóthar, ach amháin má bhíonn sé scáthaithe ag fál 
sceach nó ag crainn fál sceach in aice láimhe. 

•	 Bain earraíocht as fálta sceach arda, as crainn fál 
sceach, nó as clampaí crann atá ann atá thart faoi 
mhórán páirceanna sa limistéar staidéir. 

•	 Seachain túir a chur ar thalamh éiritheach, áit a 
bhféadfaidís cur isteach ar an spéirlíne.

•	 Cuir túir ar theorainneacha páirce seachas iad a 
chur in airde leo féin i bpáirceanna, más féidir.

•	 Trasnaigh bóithre de réir dronuillinne, más féidir, le 
hamhairc ar na seoltóirí a laghdú a mhéid agus is 
féidir.

3.11	
TRÁCHT

Réamhrá

I rith chéim na tógála, is i bhfeithiclí den chuid is mó a 
dhéanfar na hábhair agus an lucht oibre a iompar chuig an 
suíomh agus ón suíomh, ag baint feidhme as an ngréasán 
bóithre. Dá bharr sin, beidh ardú ar mhéid an tráchta a 
bheidh ar bhóithre sa limistéar. Áireofar feithiclí fada/
troma a bhainfidh leas as gréasán bóithre atá tuaithe den 
chuid is mó sna turais a chruthófar. 

I rith na céime oibríche, ní chruthóidh an fostáisiún ná an 
líne tharchuir ach sruthanna beaga tráchta, mar ní bheidh 
foireann lonnaithe ag na túir. Cruthóidh cothabháil na líne 
tarchuir agus na dtúr roinnt tráchta ach is annamh agus is 
beag a bheidh sé. 

An Comhshaol i Láthair na hUaire

D’fhéadfaí ábhair a mbainfear úsáid astu i dtógáil na 
forbartha a bheartaítear, mar chruach agus coincréit, 
a fháil ó dhéantóirí nach bhfuil lonnaithe go díreach i 
ngarchóngaracht na forbartha a bheartaítear. Glactar leis 
go mbeidh lárchlós stórála ábhar don tionscadal seo in 
aice le Dún an Rí agus go rachaidh an trácht tógála ón 
suíomh sin i dtreo a chinn scríbe. Ba é an R162 go príomha 
an bealach beartaithe a mbainfí úsáid as chun imeacht ó 
Dhún an Rí. Bainfear úsáid as an R162 chun dul isteach 
chuig an N52 agus an M3 ina dhiaidh sin le haghaidh 
na dtúr atá lonnaithe achar fada ó Dhún na Rí. Bainfidh 
an trácht tógála úsáid as an M3 an méid is féidir toisc 
gur príomhbhóthar náisiúnta é agus toisc gur féidir leis 
freastal ar mhéid mór tráchta. Ina dhiaidh sin, aistreoidh 
an trácht chuig bóithre náisiúnta den dara grád agus chuig 
bóithre réigiúnacha de réir mar is gá. Bainfear an úsáid 
is lú agus is féidir as bóithre áitiúla. Mar sin, díríonn an 
measúnú seo ar na bóithre náisiúnta agus ar na bóithre 
réigiúnacha. 

Tionchar Féideartha

Beidh gá le feidhm a bhaint as go leor cineálacha 
éagsúla d’fheithiclí bóithre agus gach túr á thógáil. Ar na 
feithiclí a mbeidh baint dhíreach acu leis na hoibreacha 
beidh craein(craenacha), tochaltóirí, feithiclí diúscartha 
camrais/fásra, feithiclí seachadta coincréite agus feithiclí 
seachadta cruach. Beidh feithiclí ann nach mbeidh baint 
dhíreach acu le gníomhaíochtaí tógála ach a mbeidh 
baint acu le céim na tógála; is iad sin na feithiclí a mbeidh 
feidhm á baint ag foireann an tsuímh astu agus iad ag 
taisteal chun an tsuímh agus ag imeacht uaidh.

Méadóidh an trácht ar an ngréasán bóithre le linn chéim 
na tógála, ach beidh an méadú seo roinnte idir láithreacha 
éagsúla, rud a chiallaíonn nach mbeidh ach méadú beag 
i gceist in aon cheantar amháin ag aon am amháin. Ní 
bheidh ann ach méadú sealadach sa trácht agus tarlóidh 
sé thar roinnt míonna.

Ó thaobh an tionchair fhéideartha de le linn chéim na 
tógála d’fhéadfadh meath teacht ar struchtúr na gcosán 
agus d’fhéadfadh gá bheith ann ciumhaiseanna agus 
teorainneacha a athrú.

Bearta Maolaithe

Sainaithneoidh an conraitheoir roinnt beart chun tionchar 
thrácht na céime tógála ar an ngréasán bóithre a mhaolú 
agus cuirfidh an conraitheoir i bhfeidhm iad i rith na 
tréimhse tógála. Ina measc seo tá plean bainistíochta 
tráchta a chur i dtoll a chéile, a dhéanfaidh na bealaí 
deireanacha tarlaithe a shainaithint agus an gá le malairtí 
slí/córais shealadacha oibriúcháin aontreo ar bhóithre 
caola. Beidh sé mar chuspóir ag an bplean bainistíochta 
tráchta aon choimhlint a d’fhéadfadh a bheith ann idir an 
trácht tógála agus trácht áitiúil a íoslaghdú agus déanfar 
é a chur le chéile i gcomhar leis na hÚdaráis Áitiúla chuí. 
Cuimseofar sonraí faoi shrianta méide agus meáchain 
ar bhóithre/ar dhroichid, amanna seachadta agus aon 
riachtanas le haghaidh feabhsú áitiúil bóithre sa phlean 
bainistíochta tráchta.

3.12	
OIDHREACHT CHULTÚRTHA

Réamhrá

Beidh suaitheadh talún i gceist i rith chéim na tógála leis 
an bhforbairt bheartaithe. Beidh radharc ar chuid de na 
túir ó ghnéithe áirithe lena mbaineann spéis oidhreachta. 
Sainaithníodh na háiteanna uile a bhfuil taifead orthu lena 
mbaineann oidhreacht seandálaíochta, ailtireachta agus 
chultúrtha a bhféadfadh an fhorbairt tionchar a imirt orthu 
agus rinneadh breithniú ar an tionchar.

De bharr an limistéir sách-beag talún a shuaitear i 
rith thógáil na dtúr, is féidir tionchar díreach fisiceach 
ar fhormhór na suíomhanna oidhreachta cultúrtha a 
sheachaint. Feasach freisin go bhféadfadh tionchar 
amhairc bheith ag forbairt den chineál seo ar limistéar 
fairsing, tugadh isteach modheolaíochtaí i rith 
chéimeanna luatha na srianta a léarscáiliú agus na 
mbealaí a roghnú chun iarracht a dhéanamh an tionchar 
amhairc ar oidhreacht chultúrtha an réigiúin a íoslaghdú. 

An Comhshaol i Láthair na hUaire

Is í Mainistir Bheigthí an Séadchomhartha Náisiúnta is 
cóngaraí do bhealach na líne atá suite breis agus 1km 
lastoir de bhealach na líne, agus an Ráth Dubh ina dhiaidh 
sin, atá suite thart ar 1.4km laistiar de bhealach na líne. Is 
ann do 372 séadchomhartha a bhfuil taifead orthu laistigh 
de 2km de bhealach na líne a bheartaítear agus rinneadh 
measúnú ar 122 suíomh oidhreachta cultúrtha lenar 
bhain RMPanna d’fhonn méid an tionchair a bheadh ag an 
bhforbairt bheartaithe orthu tar éis measúnú sonrach ar 
fhoinsí a dhéanamh. 

B’ann do thiúchan struchtúir chosanta laistigh de 
gharthimpeallachtaí uirbeacha Dhomhnach Phádraig, 
na hObaire agus Chill Mhaighneann ina bhfuil líon 
struchtúir shuntasacha ón 19ú hAois go dtí an 20ú 
hAois cosúil le foirgnimh phoiblí, troscán sráide agus 
gnéithe bonneagracha. Tá taifead ar roinnt suíomhanna 
i mbunachar sonraí Fhardal Náisiúnta na hOidhreachta 
Ailtireachta (NIAH) de Ghairdíní Stairiúla agus de 
Thírdhreacha Deartha i gcóngaracht na forbartha 
beartaithe. Gabhann an t-ailíniú trí chodanna de dhiméinte 
Ráth Úd, Philpotstown, Mountainstown, Ghalltroma agus 
Brittas. Tugadh roinnt rudaí fánacha faoi deara laistigh 
den limistéar staidéir. Cuireadh 34 suíomh, ar an iomlán, i 
dtaifead ó aimhrialtachtaí cartagrafacha agus ón aer. 

Rinneadh réamhiniúchadh allamuigh ar na suíomhanna 
oidhreachta cultúrtha laistigh de 500m den fhorbairt a 
bheartaítear mar chuid den mheasúnú. Bhí ceisteanna 
maidir le rochtain ar thailte agus an measúnú seo á 
chríochnú. Mar sin, níorbh fhéidir cuairt a thabhairt go 
fisiciúil ar láthair bheartaithe gach túir ach rinneadh 
measúnú ar bhealach iomlán na líne ó na bóithre nó 
ó na cosáin ba ghaire a bhí inrochtana go poiblí. Ina 
theannta sin, rinneadh measúnú allamuigh in éineacht le 
hathbhreithniú sonrach ar shonraí LIDAR in éineacht leis 
an measúnú allamuigh seo. 

Tionchar Féideartha

Tarlóidh formhór an tionchair fhéideartha dhírigh i rith 
chéim na tógála, agus bhíothas cúramach i rith chéim an 
ródaithe chun aon suíomhanna aitheanta oidhreachta 
cultúrtha (CHS) a sheachaint. Tarlóidh an tionchar 
féideartha díreach ar shuíomhanna i bhfoirm suaite 
talún a bhaineann le bunanna túr, agus raonta rochtana 
sealadacha. Cé gur féidir le tionchar neamhdhíreach tarlú 
i rith na tógála, is mó an seans go dtarlóidh éifeachtaí 
fadtéarmacha amhairc i rith na céime oibríche. 

Fuarthas go raibh 44 suíomh a bhféadfadh tionchar 
díreach diúltach bheith ar a suíomhanna de bharr na 
forbartha beartaithe, agus díobh siúd tá deich gcinn ar an 

Taifead Séadchomharthaí agus Áiteanna (RMP), tá 16 ina 
dteorainneacha bailte fearainn agus i measc na coda eile 
díobh tá aimhrialtachtaí fótagrafacha cartagrafacha agus 
aeir. Tógfar bearta maolaithe ar leith maidir le gach ceann 
de na suíomhanna seo.

Tá Crios Conláiste Seandálaíochta (ZAA) Thailtean 
suntasach mar go bhfuil seans go dtiocfar ar ábhar 
seandálaíochta ann nach bhfuarthas go fóill de bharr stair 
fhada an cheantair a bhfuil cuntas maith coinnithe uirthi. 

Is é an tionchar amhairc an tionchar is mó a bheidh ag 
an bhforbairt a bheartaítear i rith a hoibriúcháin. Beidh 
tionchar amhairc ag an bhforbairt ar an gcomhshaol 
oidhreachta cultúrtha mórthimpeall uirthi, agus tionchar 
aici ar shocrú na suíomhanna CHS, lena n-áirítear éifeachtaí 
ar a n-idirchaidrimh, a gcaidrimh leis an tírdhreach i 
gcoitinne agus radhairc ó na suíomhanna nó orthu.

Rinneadh measúnú ar thionchar amhairc na forbartha a 
bheartaítear maidir le gach suíomh CHS laistigh de 2km 
den fhorbairt a bheartaítear agus rinneadh measúnú 
chomh maith ar shuíomhanna tábhachtacha atá inrochtana 
go poiblí sa tírdhreach mórthimpeall. Den 204 suíomh a 
ndearnadh measúnú orthu, fuarthas amach nach raibh aon 
tionchar ar 16 díobh, bhí tionchar do-airithe ar 21 suíomh, 
tionchar beag go do-airithe ar 30, tionchar beag ar 106 
agus tionchar beag-measartha go measartha ar 31. 

Bearta Maolaithe

Ceapadh na straitéisí maolaithe a leanas do chéim 
na tógála i sainchomhairliúchán le Rannóg na 
Séadchomharthaí Náisiúnta den Roinn Comhshaoil, 
Oidhreachta agus Rialtais Áitiúil (DoEHLG).

Bearta Maolaithe ZAA Thailtean

Déanfar suirbhé geoifisiceach seandálaíochta ag bunanna 
túr feadh bhealach na líne laistigh de ZAA Thailtean roimh 
an tógáil chun measúnú a dhéanamh ar chineál agus ar 
mhéid na n-iarsmaí seandálaíochta a d’fhéadfadh bheith 
faoin dromchla. Roimh an tógáil aontófar straitéisí breise 
maolaithe leis an Roinn Comhshaoil, Oidhreachta agus 
Rialtais Áitiúil lena n-áirítear na nithe seo a leanas:

•	 Seachaint bunaithe ar thorthaí an tsuirbhé 
gheoifisicigh;

•	 Tástáil seandálaíochta bunaithe ar thorthaí an 
tsuirbhé gheoifisicigh;

•	 Tástáil seandálaíochta ar bhunanna na dtúr go 
léir roimh thógáil, faoi cheadúnas ag Rannóg na 
Séadchomharthaí Náisiúnta den Roinn Comhshaoil, 
Oidhreachta agus Rialtais Áitiúil; agus

•	 Bainfidh EirGrid/BSL úsáid as modheolaíocht tógála 
a bhfuil miontionchar aici ar an tseandálaíocht ar 
an suíomh. Tá an clár tógála seo le deimhniú leis an 
Roinn Comhshaoil, Oidhreachta agus Rialtais Áitiúil 
agus áireofar ann, nuair is féidir, úsáid mataí chun 
tionchar na rochtana feithiclí agus thógáil na dtúr a 
laghdú gan innealra crochta troma a úsáid.

Bearta Ginearálta Maolaithe

Suíomhanna aitheanta oidhreachta cultúrtha a sheachaint 
agus ba cheart go ndéanfar céim bhreise mheasúnaithe 
tar éis na pleanála nuair a dheimhnítear modheolaíochtaí 
tógála. Áireoidh seo measúnú a dhéanamh ar phleananna 
sonracha rochtana agus ar mhodheolaíochtaí tógála i 
gcomhair tionchar féideartha ar ghnéithe nó ar iarsmaí 
seandálaíochta nó ailtireachta agus bearta maolaithe a 
mholadh.

Sa mhullach air sin, i measc na mbeart maolaithe 
beidh suirbhé allamuigh ar shuíomhanna oidhreachta 
cultúrtha i ngaireacht do bhealach na líne nach raibh 
rochtain orthu le linn na céime measúnaithe tosaigh; líniú 
teorann a dhéanamh ar chriosanna maolánacha timpeall 
ar shuíomhanna oidhreachta cultúrtha, áit a bhféadfaí 
suaitheadh bheith ann i rith chéim na tógála agus é sin a 
chur san áireamh in insealbhú an tsuímh, agus taifeadadh le 
déanamh ar gach teorainn bhailte fearainn a bhfuil tionchar 
orthu chomh maith le hidirchaidreamh leis an DoEHLG.

Úsáidfear na straitéisí maolaithe seo a leanas maidir le 
suíomhanna ar leith ina bhfuil tionchar díreach féideartha; 
tástáil seandálaíochta faoi cheadúnas ag Rannóg na 
Séadchomharthaí Náisiúnta den DoEHLG; monatóireacht 
seandálaíochta ar gach suaitheadh talún a bhaineann 
leis an bhforbairt; líniú teorann an tsuímh le maolán cuí 
chomh maith le taifead cuí scríofa agus fótagrafach.

Is féidir tionchar indíreach agus amhairc a mhaolú go 
héifeachtach trí sheachaint i rith chéim an ródaithe.

3.13	
IDIRCHAIDRIMH

Réamhrá

Ceanglaíonn Treoir an EIA go gcuirfí an t-idirchaidreamh 
agus na hidirghníomhaíochtaí idir na tosca comhshaoil 
san áireamh. Cé go bhfuil idirchaidreamh idir beagnach 
gach gné chomhshaoil go pointe áirithe, níor cuireadh 
ach idirghníomhaíochtaí suntasacha san áireamh sa 
mheasúnú seo. 

Sainaithníodh idirghníomhaíochtaí go soiléir go 
luath sa tionscadal agus chuir saineolaithe an EIS na 
hidirghníomhaíochtaí san áireamh agus iad ag cur 
a gcuid measúnuithe le chéile i gcás go bhféadfadh 
idirghníomhaíocht teacht chun cinn idir cineálacha 
tionchair chomhshaoil.

Sainaithnítear sna caibidlí ábhartha den EIS cá háit a 
dtiteann na príomh-idirghníomhaíochtaí idir cineálacha 
tionchair chomhshaoil eile amach agus déantar tagairt 
do na codanna inar féidir teacht ar fhaisnéis ar na hábhair 
seo freisin. 

Cuireann Tábla 3.1 maitrís ar fáil de na háiteanna ina 
dtarlaíonn na príomh-idirghníomhaíochtaí féideartha  
agus déantar achoimriú orthu anseo.

Tá achoimre ar na príomh-idirghníomhaíochtaí idir tosca 
comhshaoil a d’fhéadfadh bheith thíos go mór leis an 
bhforbairt a bheartaítear sa cháipéis seo. 

Daoine 

Tá baol idirghníomhaíochta ann i gcás na n-ábhar 
comhshaoil: EMF, trácht, torann, an tírdhreach agus 
tionchar amhairc agus oidhreacht chultúrtha. Mar shampla, 
d’fhéadfadh tionchar bheith ar shláinte an phobail dá 

sárófaí teorainneacha astuithe EMF, torainn agus aeir. 
Maidir le tionchar ar an tírdhreach agus ar an oidhreacht 
chultúrtha, ós rud é go bhfuil an fhorbairt a bheartaítear 
úr (túir laitíse cruach), beidh sí le feiceáil ó mhórán 
láithreacha (lena n-áirítear láithreacha lena mbaineann 
tábhacht chultúrtha). Dá bhrí sin, bheadh sé seo ina ábhar 
le tionchar amhairc nach bhfuil ann san am i láthair. 

Réimsí Leictreacha agus Réimsí 
Maighnéadacha (EMF] 

Tá baol idirghníomhaíochta ann i gcás an ábhair 
chomhshaoil, ‘daoine’. Mar shampla, d’fhéadfadh tionchar 
bheith ar shláinte daoine agus ainmhithe dá sáródh 
astuithe ó EMF na teorainneacha a mholtar.

Flóra agus Fána

Tá baol idirghníomhaíochta ann i gcás an ábhair 
chomhshaoil, ‘uisce’. Mar shampla, d’fhéadfadh tionchar 
tánaisteach bheith ag astuithe le dobharlaigh de 
thimpiste agus laghdú ar chaighdeán an uisce dá bharr 
ar nithe éiceolaíochta, lena n-áirítear iascaigh agus 
gnáthóga uisceacha. 

3	 Imleabhar 2 Cuid A Fearann na Coille go Maothail

Tábla 3.1: Maitrís de na Príomh-Idirghníomhaíochtaí Féideartha

Ithreacha agus Geolaíocht

Tá baol idirghníomhaíochta ann i gcás an ábhair 
chomhshaoil, ‘uisce’. Tá idirchaidreamh tábhachtach ag 
ithreacha agus geolaíocht leis an uisce ar na bealaí seo a 
leanas: toisc cheimic uisce; córais sruth abhann; cumas 
stórála uisce agus láthair sruthchúrsa. Tá tionchar aige ar 
chaighdeán an uisce fosta i dtaca le cumas buncharraige 
agus spruadar dromchla truailleáin fhéideartha a scagadh. 

Uisce

Tá baint mhór ag an uisce leis na measúnuithe ar fhlóra 
agus fána agus ar ithreacha agus geolaíocht. D’fhéadfadh 
tionchar tánaisteach bheith ag tionchar ar an gcomhshaol 
uisce, fearacht chaighdeán an uisce, ar nithe lena 
mbaineann tábhacht éiceolaíochta, dála iascach, gnáthóg 
uisceach, chomh maith le tionchar díreach ar acmhainní 
hidrigeolaíochta agus screamhuisce. 

Aeráid agus Aer

Tá baol idirghníomhaíochta ann i gcás na n-ábhar 
comhshaoil, ‘trácht’ agus ‘daoine’. Mar shampla, 
d’fhéadfadh tionchar bheith ar shláinte daoine dá sáródh 
astuithe ón trácht leis an aer na teorainneacha a mholtar. 

Torann agus Creathadh

Tá baol idirghníomhaíochta ann i gcás na n-ábhar 
comhshaoil, ‘trácht’ agus ‘daoine’. Mar shampla, 
d’fhéadfadh tionchar bheith ar shláinte daoine dá sáródh 
astuithe torainn na teorainneacha a mholtar. 

An Tírdhreach

Tá baol idirghníomhaíochta ann i gcás na n-ábhar 
comhshaoil, ‘daoine’ agus ‘oidhreacht chultúrtha’. 
Maidir le tionchar ar an tírdhreach agus ar an oidhreacht 
chultúrtha, ós rud é go bhfuil an fhorbairt úr (túir laitíse 
cruach), beidh an pobal mór ábalta í a fheiceáil ó mhórán 
láithreacha (lena n-áirítear láithreacha lena mbaineann 
tábhacht chultúrtha). Dá bhrí sin, bheadh sé seo ina ábhar 
le tionchar amhairc nach bhfuil ann san am i láthair. 

Trácht 

Tá idirbhaint ag tionchar tráchta le ‘torann’ agus le 
‘daoine’, faoi mar a mhínítear roimhe seo.

Oidhreacht Chultúrtha

Tá idirbhaint ag tionchar ‘oidhreacht chultúrtha’ ar 
shuíomhanna oidhreachta cultúrtha leis ‘an tírdhreach’ 
agus ‘tionchar amhairc’ agus ‘daoine’, faoi mar a míníodh 
roimhe seo.

3.14	
CONCLÚID

Cé gur féidir leis na cineálacha tionchair idirghníomhú, 
rud a bheadh ina ábhar le tionchar carnach, ní dócha go 
mbeadh a leithéid d’idirghníomhaíochtaí ina mbunús 
le tionchar suntasach eile nach luaitear i ngach ábhar 
comhshaoil, a bhuíochas leis na bearta 

4.1	
CUR SÍOS AR AN TIONSCADAL 

Tosaíonn Cuid B de bhealach na líne 400kV ag an 
bhfostáisiún a bheartaítear i mbaile fearainn Mhaothla i 
gContae na Mí (i ngar do Dhún an Rí, Contae an Chabháin) 
agus gabhann sí ó thuaidh go dtí pointe trasnaithe 
theorainn Thuaisceart Éireann i mbaile fearainn na Léime 
Giorra, atá thart ar 2km soir ó thuaidh ó Chluain Tiobrad i 
gContae Mhuineacháin.

Tá sé beartaithe go lonnófar an líne nua OHL laistigh 
de chonair a bheidh 80m ar leithead, d’fhonn ligean do 
mhionghluaiseacht na dtúr nuair is gá i rith na tógála. 
Tugtar ‘micrealáithreánú’ air seo.

Líne Lasnairde

Is éard atá i gceist leis an bhforbairt tógáil 126 túr laitíse 
thar fhad de thart ar 48km le freastal ar an líne chiorcaid 
shingil 400kV. 

Sa bhreis air sin, tá gá le 22 túr ciorcaid dhúbailte a 
thógáil (meascán de thúir 400kV agus 220kV leis an líne 
reatha 220kV (Coillín an Triain go dtí Lú) agus an líne 
400kV lena mbaineann Cuid A den fhorbairt (Fearann na 
Coille go dtí Maothail) a nascadh le fostáisiún Mhaothla a 
bheartaítear. 

Tá achar iomlán de 16.8 heicteár (41.5 acra) sa réadmhaoin 
ar a bhfuil sé beartaithe an fostáisiún a thógáil. 

An Fostáisiún 

Níl cinneadh déanta go fóill faoin gcineál fostáisiúin a 
thógfar agus is dócha nach ndéanfar an cinneadh seo 
go dtí go mbeidh an tairiscint á cur isteach do thógáil 
an tionscadail. Mar sin, tá dhá chineál eile fostáisiúin 
arna ndearadh go hiomlán agus tá siad á gcur isteach le 
haghaidh pleanála agus rinneadh measúnú orthu san EIS, 
ach ní dhéanfar ach ceann amháin díobh seo a thógáil. Is 
iad an dá chineál fostáisiúin atá á gcur isteach le haghaidh 
pleanála fostáisiún GIS [Lascthrealamh Gásinslithe] agus 
AIS [Lascthrealamh Aerinslithe].

Fostáisiún AIS

Is fostáisiún taobh amuigh atá i bhFostáisiún 
Lascthrealaimh Aerinslithe (AIS) ina suiteáiltear formhór 
an trealaimh leictrigh go seachtrach, agus foirgneamh 
smachtaithe le roinnt trealaimh smachtaithe agus cosanta 
ann. Tá airde an fhoirgnimh smachtaithe 5 mhéadar 
os cionn na talún agus airdí éagsúla ag an trealamh 
coimhdeach taobh amuigh suas le 29m ar airde (e.g. 
seoltóirí tintrí). Chun aer nádúrtha a úsáid mar insliú 

idir ciorcaid, teastaíonn lorg suímh mhóir. Is ionann lorg 
ghnáthbhábhún fostáisiúin AIS 400kV agus thart faoi 5.47 
heicteár/13 acra (220m x 240m).

Fostáisiún GIS

Teicneolaíocht mhalartach fostáisiúin is ea fostáisiún 
Lascthrealaimh Gásinslithe (GIS), trína n-úsáidtear gás 
Sulfar Heicseafluairíde (SF6) mar insliú idir an trealamh. 
Dá thoradh ní theastaíonn lorg chomh mór chun an áis 
a thógáil. B’ionann lorg ghnáthbhábhún fostáisiúin GIS 
agus heicteár amháin/2.47 acra (100m x 100m). 

Coinnítear an trealamh suiteála leictrí in dhá fhoirgneamh, 
áfach, seachas na claochladáin chumhachta, trealamh 
cúplála teileachumarsáide, naisc GIS agus droichid 
na líne tarchuir san áit a gcríochnaíonn an líne ag an 
bhfostáisiún. Bíonn airde fhoirgnimh smachtaithe GIS idir 
11 agus 13 mhéadar os cionn na talún agus bíonn cuid de 
na struchtúir suas le 27m ar airde. 

Tá roinnt fostáisiún de chineálacha AIS agus GIS i 
bPoblacht na hÉireann.

4.2	
MODHEOLAÍOCHT TÓGÁLA

Sa chás go gceadaítear cead pleanála, leantar ar aghaidh 
le gnáth-thionscadal líne tharchuir ar an mbealach seo a 
leanas: Faigheann gach úinéir talún Fógra um Chead Slí 
chomh maith le léarscáil a léiríonn suíomh na dtúr ar a 
gcuid talún. Ina dhiaidh sin, tabharfaidh ionadaí de chuid 
EirGrid cuairt ar an úinéir talún agus déanfaidh sé/sí 
suíomh na dtúr a thaispeáint ar an talamh. Freagróidh an 
t-ionadaí aon cheist eile a bhíonn ag an úinéir talún, agus 
ina theannta sin, pléifidh sé/sí na raonta is fearr rochtana 
le haghaidh innealra tógála. 

Is mar seo a leanas a théann an tógáil ar aghaidh: Ar an 
gcéad dul síos, déantar poill le haghaidh ceithre chos 
túir a thochailt trí leas a bhaint as tochaltóir meicniúil. 
Ina dhiaidh sin déantar bun an túir a chur i dtoll a chéile 
agus déantar an túr a ardú agus a leagadh sa suíomh 
ceart. Déantar gach cos a dhaingniú faoin talamh i mbloc 
coincréite. Iompraítear an choincréit le haghaidh na 
mbunsraitheanna chuig an suíomh oibreacha trí leas 
a bhaint as feithiclí rothaí nó rianacha. Ina dhiaidh sin 
déantar na poill a aislíonadh leis an ithir a tochlaíodh.
Is féidir an chuid eile de struchtúr an túir a thógáil a 
luaithe a thriomaíonn an choincréit sna bunsraitheanna. 
Cuirtear struchtúr an túir i dtoll a chéile i gcodanna ar 
an talamh. Ansin déantar na codanna seo a ardú agus 
a leagadh sa suíomh ceart trí leas a bhaint as cuaille 
scilligeora agus as unlas tarracóra nó as craein, agus 
déantar iad a bholtáil den túr.

4	 Imleabhar 2 Cuid B Maothail go dtí an Teorainn 
	 (an Léim Ghearr)

Daingnítear slabhraí inslitheoirí agus rothaí stiallta nuair 
a bheidh an túr curtha i dtoll a chéile go hiomlán. Is féidir 
na seoltóirí le haghaidh na líne a stialladh ag an bpointe 
seo. Tarraingítear na seoltóirí trí na rothaí stiallta ar feadh 
coda den líne. Baintear úsáid as tarracóirí le hunlais nó as 
saininnealra stiallta. Déantar seoltóirí a theannadh de réir 
an íslithe chuí agus a chlampáil sa suíomh ceart. Beidh 
gá le bóithre agus le cosáin a choimeád slán le linn an 
oibriúcháin stiallta ar mhaithe le sábháilteacht an phobail 
a chinntiú.

B’fhéidir go mbeidh gá le crainn, le toir agus le sceacha 
a ghearradh siar nó a ghearradh ag an gcéim seo den 
tógáil má chuireann siad isteach ar oibriú sábháilte na 
líne nó ar tharraingt na seoltóirí. Athchóireoidh BSL 
talamh talmhaíochta a ndéantar díobháil di de dheasca 
gníomhaíochtaí tógála nó is féidir leis an úinéir talún an 
rogha a dhéanamh cúiteamh a fháil. Ina theannta sin, 
gheobhaidh úinéirí talún íocaíocht bhliantúil trasnaíochta 
le haghaidh gach túir a bheidh suite ar a dtalamh. Tá 
sé mar chuid de bheartas BSL úinéirí talún a chúiteamh 
go pras agus ar bhealach cóir agus réasúnta i leith aon 
chaillte nó aon díobhála dá réadmhaoin arb í tógáil na líne 
is cúis leis.

Beidh líne tharchuir faoi réir líon scrúduithe tréimhsiúla 
cothabhála le linn a hoibriúcháin. Tugann patról bliantúil 
héileacaptair (nó patról siúil corruair) faoi na scrúduithe 
seo. Déanann patról dreaptha scrúdú gach sé bliana. Mar 
thoradh ar na scrúduithe seo, d’fhéadfadh oibreacha ar 
leith deisiúcháin bheith de dhíth ar an líne. Seachas i 
gcás éigeandála, tabharfar fógra, más féidir, don úinéir 
talún i ndáil le rochtain aon fheithicle le haghaidh 
gníomhaíochtaí den chineál sin, agus déanfar an meán 
rochtana a phlé.

4.3	
DAOINE

Réamhrá

Déantar measúnú ar an tionchar a d’fhéadfadh bheith 
ar an daonra agus ar lonnaíochtaí, ar úsáid talún, ar 
fhostaíocht, ar dheiseanna geilleagracha agus ar an 
turasóireacht. Pléann caibidlí eile den EIS seo le hábhair 
eile chomhshaoil a bhaineann le daoine go hindíreach.

Tugadh faoi staidéar ar fhoinsí agus tugadh cuairteanna 
ar shuíomhanna d’fhonn an fhaisnéis chuí a bhaineann le 
gníomhaíocht shocheacnamaíoch a thástáil sa limistéar 
staidéir. 

Áirítear i measc na bhfoinsí faisnéise agus tagairtí, 
Treoirlínte an EPA, léarscáiliú agus grianghraif ón 
aer de chuid OSI, Pleananna Forbartha Contae agus 

Pleananna Ceantair Áitiúil, faisnéis de chuid na Príomh-
Oifige Staidrimh (CSO), faisnéis ó Fháilte Éireann agus 
sainchomhairliúcháin le páirtithe leasmhara lena 
n-áirítear Fáilte Éireann. 

An Comhshaol i Láthair na hUaire

Tugtar cuntas gairid ar dhaonra agus ar phátrúin 
lonnaíochta an cheantair san EIS. Tá méadú suntasach 
tagtha ar an daonra i gContae Mhuineacháin agus i 
gContae an Chabháin ó Dhaonáireamh 2002, de bharr 
go bhfuil siad lonnaithe i gcóngar le Mórcheantar Bhaile 
Átha Cliath (GDA), go príomha. Tá lear bailte móra, lena 
n-áirítear Carraig Mhachaire Rois, Baile na Lorgan, Béal 
Átha Beithe, Dún an Rí agus Searcóg suite laistigh de 
5km den fhorbairt a bheartaítear chomh maith le líon 
sráidbhailte beaga agus lonnaíochtaí scaipthe tuaithe. Bhí 
tionchar ag tithíocht aon uaire agus ag forbairt ribíneach 
sa cheantar, atá an-choitianta anseo, ar shuíomh na líne 
tarchuir agus ar an bhfostáisiún. Talamh talmhaíochta is 
ea an chuid is mó den talamh trína ngabhann an t-ailíniú, 
de dheasca gur seachnaíodh bailte agus sráidbhailte agus 
an chonair 1km ar leithead á socrú.

Is iad an talmhaíocht, forbairt tuaithe, an turasóireacht 
agus an tionscal seirbhíse na príomhchineálacha 
fostaíochta i gContae Mhuineacháin agus i gContae an 
Chabháin. Sonraítear próifíl turasóireachta an cheantair i 
láthair na huaire san EIS. Chuir Fáilte Éireann in iúl gurb 
é Loch Mucnú an ní is mó is díol spéise do chuairteoirí 
ar a bhféadfadh tionchar bheith ag an bhforbairt a 
bheartaítear. Is nithe spéise iad Bealach Mhuineacháin 
(bealach siúil) agus na bailte agus sráidbhailte 
beaga áitiúla do thurasóirí fosta go háitiúil. Is í an 
tslatiascaireacht an ghníomhaíocht is mó a mheallann 
turasóirí chuig na contaetha. Bíonn tóir níos lú ar 
ghníomhaíochtaí eile, macasamhail na heachaíochta, 
rothaíochta agus spórt uisce.

Cé go mbaineann tábhacht leis an turasóireacht i 
gceantair áirithe de gach contae, ní thagann an oiread 
céanna cuairteoirí chuig Contae Mhuineacháin agus 
oirdheisceart an Chabháin agus a thagann chuig 
contaetha eile in Éirinn. Is éard is cúis leis seo, go 
príomha, go bhfuil réimse níos teoranta ann de nithe 
áirithe is díol spéise. Sa mhullach air sin, ní bhíonn 
cuairteoirí faoin tuairim go mbaineann áilleacht leis an 
tírdhreach agus tá réimse níos lú gníomhaíochtaí ann ná 
mar atá i gcontaetha eile. Ní sé tuartha ag Fáilte Éireann 
go dtiocfaidh méadú suntasach ar líon na gcuairteoirí 
chuig an gceantar sa todhchaí mheántéarmach. 

Tionchar Féideartha

Mar thoradh ar roghnú cuí an bhealaigh, ní gá scartáil a 
dhéanamh ar aon áit chónaithe ar mhaithe leis an ailíniú, 
seachas an teach feirme atá ann faoi láthair ag suíomh 
fhostáisiún Mhaothla, má thógtar an fostáisiún AIS. 
Ní bheidh sé seo ina bhonn le haon titim i ndaonra sa 
cheantar seo dá bhrí sin. 

I rith chéim na tógála beidh athrú sealadach ar úsáid talún 
sna ceantair díreach mórthimpeall ar na túir bheartaithe. 
Beidh ceantar in aice le gach túr de dhíth chun na túir a 
chur le chéile. Is beag a chaillfear ó thaobh úsáid talún 
de agus féadfar fós dul i mbun gníomhaíochtaí feirme 
feadh an ailínithe agus san am a caitheadh chúiteofaí aon 
chaillteanas de réir chomhaontú Fheirmeoirí Aontaithe na 
hÉireann (IFA) idir BSL agus an IFA. 

Aithnítear i straitéisí um infheistíocht náisiúnta Phoblacht 
na hÉireann agus Thuaisceart Éireann araon go bhfuil 
bonneagar fuinnimh ríthábhachtach chun iomaíochas 
agus an geilleagar a bhreisiú. Tacaíonn an dá straitéis 
le Margadh Aonair Fuinnimh Uile-Oileáin mar dheis le 
méid an mhargaidh a uasmhéadú ar an oileán agus le 
geilleagair de scála a chruthú san earnáil fuinnimh a 
rachaidh chun sochair tomhaltóirí agus gnólachtaí ar an 
dá thaobh den teorainn. 

Chuir Fáilte Éireann in iúl gurb é Loch Mucnú an ní is mó is 
díol spéise do chuairteoirí sa cheantar a bhfuil an-chumas 
aige an turasóireacht a chur chun cinn san am i láthair 
agus amach anseo. Seachnaíodh imirt drochthionchair ar 
Loch Mucnú trí ailíniú a roghnú atá níos faide ná 6km ar 
shiúl ón ní spéise sin. 

Ní chuirfidh an fhorbairt a bheartaítear isteach go díreach 
ar ghníomhaíochtaí cuairteoirí, ach d’fhéadfadh sí cur 
isteach ar radharc limistéir a úsáidtear le haghaidh 
gníomhaíochtaí den chineál sin. Cuirfear isteach go 
díreach ar chuid de Bhealach Mhuineacháin mar go 
mbeidh an líne le feiceáil an-chóngarach do chodanna an 
bhealaigh siúil seo agus é ag dul trasna. Beidh tionchar 
níos lú amhairc ar Limistéar Caitheamh Aimsire Loch an 
Leigheas de bharr go mbeidh an fhorbairt a bheartaítear 
ar shiúl píosa fada ón gceantar. 

Agus aird á tabhairt ar phróifíl turasóireachta an 
cheantair, agus ag cur san áireamh go bhfuil na nithe 
agus na gníomhaíochtaí is mó is díol spéise do thurasóirí 
á seachaint agus nach dtagann turasóirí chuig Contae 
Mhuineacháin ná chuig Oirdheisceart an Chabháin de 
bharr an tírdhreacha, go príomha, a bheag nó a mhór, 
is réasúnta a rá gur beag an tionchar a bheidh ag an 
bhforbairt a bheartaítear ar an turasóireacht agus ar 
ghníomhaíochtaí geilleagracha lena mbaineann. 

Cruthóidh an fhorbairt bheartaithe fostaíocht i rith chéim 
na tógála. Is dea-thionchar sealadach é seo.

Bearta Maolaithe 

Is í roghnú bealaigh an príomhbheart maolaithe a 
úsáideadh leis an drochthionchar suntasach díreach a 
laghdú a d’fhéadfadh a bheith ag feidhmiú na forbartha a 
bheartaítear. Mar sin, ní bheartaítear a thuilleadh bearta 
maolaithe. 

4.4 	
RÉIMSÍ LEICTREACHA AGUS RÉIMSÍ 
MAIGHNÉADACHA

Réamhrá

Déantar breithniú sa mheasúnú seo ar an tionchar atá 
ag Réimsí Leictreacha agus ag Réimsí Maighnéadacha 
(EMF) a eascraíonn as an líne tharchuir lasnairde 400kV a 
bheartaítear agus as forbairt lena mbaineann. 

An Comhshaol i Láthair na hUaire 

Cruthaíonn nithe leictreacha agus ní ar bith lena 
gceanglaítear dhá chineál réimsí – réimsí leictreacha agus 
réimsí maighnéadacha. Ar an ábhar sin, is gnáthnochtadh 
iad réimsí leictreachais agus maighnéadacha sa lá atá 
inniu ann. Baintear leas as an téarma “réimse” le cur síos 
a dhéanamh ar an mbealach a mbíonn tionchar ag ní ar 
an gceantar mórthimpeall. Cruthaítear réimse teochta, 
mar shampla, thart ar ní te, cosúil le téitheoir spáis. Bíonn 
EMFanna thart ar aon ní a ghineann, a tharchuireann nó a 
úsáideann leictreachas, lena n-áirítear fearais, sreangú, 
trealamh oifige, gineadóirí, cadhnraí agus aon ghléasanna 
eile leictreacha. Bíonn EMFanna dofheicthe agus ní féidir 
leat iad a bhrath ná a chloisteáil. 

Cruthaítear réimsí leictreacha agus maighnéadacha 
i ngach timpeallacht chónaitheach agus oibre mar 
thoradh ar shreangú, ar fhearais agus ar línte cumhachta 
leictreacha, i measc nithe eile, atá i ngar don áit. San 
iomaí cás, tig le fearais agus le huirlisí leictreacha sa 
bhaile réimsí leictreacha agus maighnéadacha atá i bhfad 
níos airde agus tú i ngar dóibh a ghiniúint ná línte tarchuir 
ag fad ainmniúil 50 méadar (m). 

D’eisigh an Coimisiún Idirnáisiúnta um Chosaint 
Radaíochta Neamhianaíche [ICNIRP], ar eagraíocht 
idirnáisiúnta údarásach iad, treoirlínte um nochtadh i 
ndáil le EMF a athraíonn ó thaobh ama (a airde le 300 
GHz), lena n-áirítear teorainneacha nochta um minicíocht 
chumhachta, i 1998 (ICNIRP, 1998). Bonn a bhí sna 

treoirlínte seo do threoirlínte an AE um nochtadh daoine 
do EMF (AE, 1999). 

D’fhoilsigh an ICNIRP nuashonrú ar leagan caighdeánach 
1998 i mí Iúil 2009, d’fhonn tuairim an phobail a fháil 
ina thaobh. Téann an nuashonrú i ngleic le forbairtí i 
ndáileogmhéadracht nochta, i staidéar turgnamhach 
agus i staidéar ar éipidéimeolaíocht (ICNIRP, 2009). 
Níor moladh aon athrú i ndréachtcháipéis 2009 ar na 
Leibhéil Tagartha (i.e. treoirlínte) ar baineadh leas astu 
le comhlíonadh a dheimhniú le teorainneacha ar dhlús 
srutha laistigh d’fhíochán.

	
Tionchar Féideartha

Rinne roinnt painéil neamhspleácha idirnáisiúnta agus 
náisiúnta de shaineolaithe eolaíochta athbhreithniú ar 
an taighde ar thionchar féideartha ar an tsláinte. Bhí sé 
ina chonclúid acu seo, bunaithe ar mhéid na fianaise 
ar a raibh fáil, nach bhfuil na réimsí leictreacha agus 
maighnéadacha a chruthaíonn minicíocht chumhachta atá 
thart orainn inár ngnáth-thimpeallacht chónaithe agus 
oibre ina gcúis le drochthionchar ar an tsláinte i measc 
daoine. Is cúis sásaimh do EirGrid é nach mbeidh aon 
drochthionchar ag an bhforbairt a bheartaítear ar shláinte 
dhaoine. Leanfaidh EirGrid lena mbeartas ag comhlíonadh 
na gcaighdeán agus na dtreoirlínte idirnáisiúnta agus 
náisiúnta lena gcloíonn an gréasán iomlán.

Cloífidh neart na réimsí leictreacha agus na réimsí 
maighnéadacha a cheaptar a bhaineann le hoibriú na 
líne 400kV a bheartaítear le treoirlínte an ICNIRP agus 
an AE maidir le nochtadh an phobail i gcoitinne do EMF. 
Leanfaidh EirGrid ar aghaidh agus a gcuid beartas EMF a 
bhunú ar an taighde idirnáisiúnta eolaíochta agus ar na 
beartais idirnáisiúnta is déanaí sa limistéar seo. 

Bearta Maolaithe

Tá aird ag EirGrid ar chosaint sláinte, sábháilteachta agus 
leasa a mball foirne agus an phobail i gcoitinne amhail 
ríthábhacht i measc na ngníomhaíochtaí uile a bhíonn 
ar bun acu. Cuid de bheartas EirGrid is ea an gréasán a 
dhearadh agus a fheidhmiú de réir na gcaighdeán is airde 
sábháilteachta agus le hathbhreithniú agus le nuashonrú 
leanúnach a dhéanamh ar chaighdeáin ar aon dul le 
nuafhorbairtí agus le torthaí nua taighde.

Tuigeann EirGrid go mbíonn ceisteanna lena mbaineann 
réimsí leictreacha agus maighnéadacha agus sláinte ina 
mbuairt cheart ag daoine áirithe. Tá EirGrid tiomanta do 
dhul i ngleic leis na buarthaí seo trí na nithe seo a leanas 
a dhéanamh ar bhonn leanúnach:

•	 An córas tarchuir a dhearadh agus a fheidhmiú de 
réir na moltaí agus na dtreoirlínte is cothroime le 
dáta de chuid na gcomhlachtaí neamhspleácha 
idirnáisiúnta éagsúla; 

 
•	 Dlúthmhonatóireacht a dhéanamh ar thaighde 

eolaíochta agus innealtóireachta sa limistéar seo 
agus tacú leo.

•	 Comhairle a chur ar fáil do bhaill foirne agus don 
phobal i gcoitinne maidir leis an gceist seo.

Cinnteoidh na bearta maolaithe a luaitear thuas go 
dtiteann an fhorbairt amach de réir na gcaighdeán uile 
cuí EMF a bhfuil de chuspóir acu sláinte an phobail a 
chosaint.

	
4.5	
FLÓRA AGUS FÁNA

Réamhrá

Tugadh faoin meastóireacht ar an éiceolaíocht feadh 
bhealach na líne a bheartaítear i ndiaidh roinnt 
suirbhéanna ar fhoinsí agus suirbhéanna allamuigh thar 
roinnt blianta. Rinneadh plé ar na hábhair seo a leanas: 
láithreacht speiceas neamhchoitianta; gnáthóga; éin 
ghoir; éin gheimhrithe (tagairt ar leith d’ealaí glóracha); 
mamaigh; agus speicis eile. Chuathas i gcomhairle leis an 
an tSeirbhís Páirceanna Náisiúnta agus Fiadhúlra (NPWS), 
le Boird Iascaigh agus le páirtithe leasmhara eile. 

Leanann modheolaíocht a bhaineann le meastóireacht 
agus le measúnú tionchair na gnáthmhodhanna a nglactar 
leo i bPoblacht na hÉireann. 

An Comhshaol i Láthair na hUaire

Téann an t-ailíniú trí thírdhreach droimníní ina bhfuil cuid 
mhór talamh talmhaíochta le sonrú. Tá mórán lochanna 
agus gnáthóga bogaigh sa cheantar. 

Ní théann an t-ailíniú trí cheantair shainithe laistigh 
de ghréasán Natura 2000 ná ní théann sé trí cheantair 
shainithe laistigh de ghréasán an Cheantair Oidhreachta 
Nádúrtha. Ní théann an t-ailíniú trí cheantair ina bhfuil 
flóra agus fána neamhchoitianta ach oiread. 

Téann an t-ailíniú trí dhobharcheantair Abhainn Átha Féan 
agus an Chasáin. Is mórghnáthóga salmonoideum na 
haibhneacha seo in áiteanna áirithe agus is luachmhar iad 
maidir le cúrsaí slatiascaireachta agus sceathraí. 

Is iad féarach feabhsaithe talmhaíochta, féarach fliuch, 
fálta sceach agus draenacha páirce lena mbaineann na 
gnáthóga is mó a fhaightear feadh an ailínithe. Tá na 
gnáthóga seo le fáil go fairsing sa cheantar agus meastar 
go bhfuil luach áitiúil measartha ag gabháil leo. 

Tá roinnt samplaí de ghnáthóga lena mbaineann Ardluach 
Áitiúil feadh an ailínithe. Is é atá faoi thrácht sna cásanna 
seo portaigh réitithe agus coillearnach bhloghrach. Ní 
bhíonn na túir le sonrú sna háiteanna seo más féidir. 

Tá mórán éin ghoir agus mamach sa cheantar, lena 
n-áirítear roinnt ealaí glóracha. Téann an t-ailíniú trí 
bhealach eitilte amháin na n-ealaí glóracha idir áiteanna 
beathaithe i mBéal Átha an tSratha agus dhá loch bheaga; 
Loch Thamhnaigh Scalláin agus Loch Tuama nó Loch 
Chríonchoill. 

Tionchar Féideartha

Ní bheidh tionchar ar bith ar cheantair um chaomhnú an 
dúlra agus/nó ar cheantair thábhachtacha a sainaithníodh 
mar mhórcheantair ghoir le haghaidh speicis 
neamhchoitianta agus/nó speicis faoi chosaint. 

Beidh tionchar díreach ag an bhfostáisiún ar an suíomh i 
Maothail; caillfear gnáthóga beaga lena mbaineann luach 
áitiúil measartha dá bharr. Má bhíonn tionchar ar bith ar 
fhlóra agus ar fhána an cheantair, is beag a bheidh sé. 
Beidh tionchar fíor-bheag sealadach ar iascaigh. 

Caillfear gnáthóga taobh istigh de limistéar láithreach na 
dtúr; caillfear líon beag gnáthóg lena mbaineann luach 
áitiúil measartha agus beidh drochthionchar beag ar 
ghnáthóga lena mbaineann ardluach áitiúil. 

Seachnaíonn bealach na líne fálta sceach agus dá bhrí sin, 
seachnaíonn sé áiteanna tábhachtacha um ghníomhaíocht 
fána. Cuirfear isteach go beag ar speicis fána ar feadh 
tamaillín i rith na tógála de bharr an tsuaite den chuid is 
mó.

D’fhéadfadh tionchar a bheith ar ealaí glóracha a bhaineann 
úsáid as an mbealach eitilte idir Béal Átha an tSratha agus 
na lochanna in aice láimhe. D’fhéadfadh tionchar beag nó 
tionchar measartha a bheith i gceist ag brath ar conas a 
théann na héin i ngleic leis na línte tarchuir, tríd an ailíniú 
agus/nó an líne tharchuir a sheachaint. 

Go ginearálta, meastar nach mbeidh mórthionchar 
féideartha buan ar an éiceolaíocht feadh an ailínithe a 
bheartaítear, agus nach mbeidh i gceist ach tionchar 
sealadach, agus nach mbeidh siad le sonrú ach i rith na 
tógála. 

D’fhéadfadh tionchar carnach íseal agus tionchar 
trasteorann bheith ar ealaí glóracha; beidh gá le 
monatóireacht leanúnach le fíor-thionchar agus le 
tionchar dóchúil a mheas.

Bearta Maolaithe

Ní théann an t-ailíniú trí cheantair lena mbaineann 
tábhacht agus/nó spéis éiceolaíochta. 

Cuirfear bearta dea-chleachtais um smachtú truaillithe i 
bhfeidhm i rith na tógála i limistéir oibre in aice le draenacha 
agus le haibhneacha. I rith na tógála déanfaidh éiceolaí 
cáilithe uisceach monatóireacht uisceach le deimhniú go 
bhfuil na bearta um smachtú truaillithe éifeachtach. 

Moltar go mbeadh éiceolaí suímh ar fáil i rith 
réamhthógáil agus thógáil na forbartha chun treoir 
a thabhairt maidir le freagraí cuí ar cheisteanna a 
d’fhéadfadh a bheith ann cosúil le suaitheadh fiadhúlra, 
monatóireacht ar éifeachtúlacht an mhaolaithe, tuilleadh 
maolaithe a mholadh etc.

Déanfar monatóireacht réamhthógála chun suíomhanna 
póraithe ialtóg, broc agus madraí uisce a aimsiú. 
Déanfar na suirbhéanna seo ag láithreacha oibreacha 
ag suíomhanna fál sceach/coillearnach líneach agus in 
aice le srutháin. Deimhneofar an fhéidearthacht go bhfuil 
speicis plandaí cosanta ann ag am cuí den bhliain laistigh 
de limistéir oibreacha.

San áit a dteastóidh crainn a bhearradh faoin líne 
tharchuir, barrscoithfear na crainn in áit iad a bhaint. 
Seachnófar damáiste do choillearnach líneach/d’fhálta 
sceach chomh fada agus is féidir agus íoslaghdófar 
limistéar an damáiste.

Roghnófar na raonta sealadacha rochtana chun crios an 
tionchair a laghdú a mhéid agus is féidir, go háirithe in 
aice le/thar shruthchúrsaí agus díoga draenála. Moltar 
íoschrios maolánach 20m más féidir ag gach trasnú srutha 
agus abhann chun an tionchar ar ghabhdóirí íogaire 
uisceacha de bharr rith chun srutha ithreach a mhaolú. 
I rith na tógála, coinneofar aon bhreosla nó ábhair le 
stóráil ar an suíomh laistigh de láthair bundáilte.Moltar go 
ndéantar aon bhaint/bhearradh scrobarnaí, fálta sceach 
nó crann taobh amuigh den phríomhthréimhse neadaithe 
éan, a thosaíonn an 1 Márta agus a leanann ar aghaidh go 
dtí an 31 Lúnasa, chun éin neadaithe a chosaint. 

Cuirfear cur chuige réamhchúramach i bhfeidhm i bhfoirm 
marcáil líne ar na línte leictreacha sna háiteanna ar 
taifeadadh línte eitilte ealaí glóracha, chun baol imbhuailtí 
ealaí glóracha agus speicis éin eile leis an líne tharchuir a 
mhaolú a mhéid agus is féidir. Tá monatóireacht níos mine 
ar ealaí glóracha ar siúl chun tionchar na línte tarchuir ar 
éin os a gcionn a mheas agus cuirfidh sí le fios riachtanais 
bhreise mhaolaithe.

4.6	
ITHREACHA AGUS GEOLAÍOCHT

Réamhrá

Tugadh faoin measúnú ar an tionchar a d’fhéadfadh 
bheith ag an bhforbairt a bheartaítear ar an ithir agus ar 
an ngeolaíocht de réir na modheolaíochta a shonraíonn an 
Ghníomhaireacht um Chaomhnú Comhshaoil (EPA) agus 
Institiúid Geolaithe na hÉireann (IGI). 

Thug AWN Consulting Ltd faoi scrúdú ceantair d’fhonn 
measúnú a dhéanamh ar na hithreacha bonnlíne agus 
ar an ngeolaíocht feadh an ailínithe agus shuíomh an 
fhostáisiúin a bheartaítear. 

An Comhshaol i Láthair na hUaire

Tugann iniúchadh ar thaifid Shuirbhéireacht Gheolaíochta 
na hÉireann (GSI) le fios go bhfuil carraigeacha ón ré 
Phailéasóch Íochtair (an Aois Ordaivíseach/Shiolúrach) 
faoi bhun an limistéir staidéir. 

Cuireann sonraí chárta toibreacha GSI a leanas in iúl: 
toibreacha taifeadta sa limistéar staidéir. Áirítear leis seo 
faisnéis faoin doimhneacht a fhad leis an mbuncharraig, 
agus doimhneacht forchlúdaigh gach tobair dá bharr. 
Léiríonn sonraí an chárta toibreacha go bhfuil an 
doimhneacht forchlúdaigh idir 1.0m agus 52.0m go 
ginearálta faoi leibhéal na talún. 

Is iad gléireach agus ithreacha donna aigéadacha na 
cineálacha ithreacha is suntasaí a fhaightear sa limistéar 
staidéir. Shainmhínigh an GSI an cineál fo-ithreach 
feadh na scéime a bheartaítear mar Thill a tháinig ó 
Charraigeacha Pailéasócha Íochtair den chuid is mó. Níl 
aon ghnéithe carstacha taifeadta i mbunachar sonraí an 
GSI laistigh de 1km de bhealach na líne.

Shainaithin an GSI dhá shuíomh i gContae Mhuineacháin 
lena mbaineann tábhacht gheolaíoch atá sa limistéar 
staidéir; bhí siad seo suite i gCnoc Charraig an Tí agus sa 
Léim Ghearr. 

Tionchar Féideartha

An Fostáisiún

D’fhéadfadh an tionchar féideartha ar fho-ithir agus ar 
gheolaíocht de bharr na forbartha a bheartaítear éirí as 
doirteadh breosla, ola, péinteanna agus tuaslagóirí de 
thimpiste le linn oibríochtaí stórála agus dáilte. 

D’fhéadfadh creimeadh ithreach tarlú, i.e. creimeadh 
na cré nó codanna siolta, trí ghiniúint deannaigh 
aeriompartha i rith gníomhaíochtaí tógála ar an suíomh i 
rith aimsir thirim. 

An tAilíniú 

Tochlófar ithir dhromchla, fo-ithir agus buncharraig i rith 
thógáil lorg gach túir feadh an ailínithe. 

Seachas feidhmiú agus cothabháil ghinearálta na dtúr, 
is beag gníomhaíocht a bheidh ar siúl ar an suíomh i rith 
chéim oibríoch na líne tarchuir. 

Sa chás go mbíonn forbairt ar bun i gceantair ina bhfuil 
móin dhomhain, d’fhéadfadh sciorradh móna tarlú i 
gceantair ina bhfuil an mhóin níos doimhne ná 0.5m. 
Deimhneofar doimhneacht móna thart faoi bhealaí 
rochtana agus láithreacha túr a bheartaítear roimh an 
tógáil; is gnáthchleachtas innealtóireachta é seo.

De dheasca chineál na forbartha, beidh innealra ar an 
suíomh ó am go ham i rith chéim na tógála agus corruair 
i rith na céime oibríche nuair a bhíonn gá le cothabháil 
ghnáthaimh. D’fhéadfadh astuithe éirí de thimpiste dá 
bharr, i bhfoirm ligean nó doirteadh ola, peitril, nó díosail. 
D’fhéadfadh sé seo bheith ina ábhar truaillithe má théann 
sé isteach san ithir nó sa bhuncharraig. 

Bearta Maolaithe

An Fostáisiún

Meastar go n-athúsáidfear ar an suíomh an bharrithir agus 
an fho-ithir ar fad a thochlófar ag suíomh an fhostáisiúin a 
bheartaítear. 

Sa chás go dtagtar ar ithreacha éillithe, tógfaidh 
conraitheoirí ceadúnaithe ina seilbh iad agus gheobhaidh 
siad réidh leo de réir an bhealaigh chuí.

Chun aon tionchar ar an tsraith fhodhromchla ó 
dhoirteadh féideartha ábhar a íoslaghdú, stórálfar gach 
ola, tuaslagóir agus péint a úsáidtear i rith thógáil an 
fhostáisiúin i limistéir stórála bhundáilte shealadacha a 
thógfar go speisialta. 

Beidh athbhreoslú feithiclí tógála agus cur olaí hiodrálacha 
nó bealaí ar fheithiclí ar bun i limistéar sainithe. 

An tAilíniú 

Tabharfar faoi oibreacha tógála a bheartaítear ar bhealach 
nach gcuirfear isteach ar ithreacha a mhéid agus is féidir. 
Meastar go gcoinneofar an ithir agus an bhuncharraig ar 
fad a thochlófar ar an suíomh más féidir.

Beidh athbhreoslú feithiclí tógála agus cur olaí 
hiodrálacha nó bealaí ar fheithiclí ar bun i limistéir 
shainithe, ar shiúl ó chlasáin nó ó dhraenacha uisce 
dromchla. 

Tabharfar faoin uile ghníomhaíocht tógála de réir plean 
bainistíochta tógála, a chuirfear i bhfeidhm sula gcuirfear 
tús le gníomhaíochtaí tógála.

4.7	
UISCE

Réamhrá

Tugadh faoin measúnú ar an tionchar a d’fhéadfadh 
bheith ag an bhforbairt a bheartaítear ar an uisce de réir 
na modheolaíochta a shonraíonn an Ghníomhaireacht um 
Chaomhnú Comhshaoil (EPA).

An Comhshaol i Láthair na hUaire

Tá an limistéar staidéir suite laistigh de Réigiún Abhantraí 
Idirnáisiúnta Loch nEathach-na Banna agus de Réigiún 
Abhantraí Idirnáisiúnta an Iarthuaiscirt. Ritheann 
na dobharlaigh dhromchla uile feadh an ailínithe a 
bheartaítear in aibhneacha agus i lochanna a thrasnaíonn 
an t-ailíniú. Rinneadh measúnú ar na haibhneacha seo a 
leanas mar chuid den mheasúnú bonnlíne:

•	 An Níth (agus a cuid craobh-aibhneacha), an Casán, 
an Proules (craobh-abhainn an Chasáin), Abhainn 
Átha Féan, Abhainn na hEoghancha, Abhainn na 
Cnapaí (craobh-abhainn Abhainn na hEoghancha), 
Abhainn an Droma Mhóir, Sruthán Chluain Tiobrad.

Tá na mórlochanna seo a leanas faoi chaibidil sa limistéar 
staidéir:

•	 Loch Bharrachadh, Loch an Bhaic, Loch Éigis, Loch 
Chríonchoill (Loch Tuama), Loch Chorr Luain, Loch 
Dhroim Dhristin

Baineadh leas as Bunachar Sonraí um Ghuais Tuile Oifig 
na nOibreacha Poiblí (OPW) le faisnéis a fháil faoi stair 
na dtuilte feadh an ailínithe. Níl taifead ar thuile ar bith i 
limistéar staidéir na forbartha a bheartaítear.

Is é atá sa limistéar staidéir den chuid is mó uiscígh 
bhochta, a ndéantar cur síos orthu mar uiscígh 
neamhthorthúla seachas i gcriosanna áitiúla. Níl uiscígh 
ardchaighdeáin ghairbhéil ar bith sa limistéar staidéir. Bhí 
baol uiscíoch de chineálacha éagsúla i gceist sa limistéar 
staidéir, ach rangaítear é go ginearálta mar ‘fíor-bhaol’; 
is dócha gurb í doimhneacht a fhad leis an mbuncharraig 
a taifeadadh sa cheantar is cúis leis seo. Rangaítear 
na hardtailte go ginearálta mar ‘Fíor-bhaol — Carraig 
cóngarach don Dromchla’. 

Tionchar Féideartha

An Fostáisiún

D’fhéadfadh níos mó siolta bheith sa rith uisce dhromchla 
i rith na tógála nó d’fhéadfadh gníomhaíochtaí tógála é 
a thruailliú. D’fhéadfadh rith ina bhfuil cuid mhór siolta 
dochar a dhéanamh do chórais uisce dhromchla agus 
d’uiscebhealaí ina ritheann siad.

D’fhéadfadh innealra ar an suíomh i rith na tógála an 
t-uisce dromchla a thruailliú. D’fhéadfadh an tionchar 
féideartha éirí as doirteadh breosla, ola, péinte agus 
tuaslagóra de thimpiste, rud a d’fhéadfadh dochar a 
dhéanamh do chaighdeán an uisce dá rithfeadh sé i 
gcórais uisce dhromchla agus/nó in uiscebhealaí lena 
mbaineann.

An tAilíniú 

Tá an baol ann go mbeidh níos mó reatha le sonrú i rith 
na tógála de thairbhe tabhairt isteach dromchlaí neamh-
thréscaoilteacha ar nós na mbábhún suímh agus raonta 
rochtana, agus de thairbhe balcadh ithreacha. Laghdóidh 
sé seo cumas insíothlaithe an limistéir staidéir agus 
méadóidh sé ráta agus méid an reatha uisce dhromchla 
dhírigh. Is é an tionchar a d’fhéadfadh bheith aige seo 
ar an gcomhshaol rátaí srutha a mhéadú, rud a bheadh 
ina ábhar le méadú ar chreimeadh srutha, ar dhríodar 
a bhaineann uiscebhealaí amach agus ar bhaol tuile le 
sruth. 

I rith na céime oibríche, d’fhéadfadh truailliú (ola, 
breosla agus dríodar) ó thrácht cothabhála bheith ina 
mórthionchar.

Bearta Maolaithe

Déanfar oibreacha uile an tsuímh ar bhealach freagrach 
ó thaobh an chomhshaoil de chun aon drochthionchar 
ar chaighdeán an uisce a d’fhéadfadh tarlú de bharr 
oibreacha a bhaineann le céim na tógála a íoslaghdú. 
Úsáidfear Plean Bainistíochta Comhshaoil (EMP) lena 
chinntiú go mbeidh cosaint chuí á déanamh ar an 
gcomhshaol uisce. 

Glacfar leis na bearta maolaithe seo a leanas d’fhonn an 
baol a íoslaghdú i ndáil le drochthionchar i rith chéim 
thógáil agus chéim oibríoch an fhostáisiúin agus na 
forbartha a bheartaítear:

•	 Feidhmiú innealra ón mbóthar rochtana;

•	 Tochailtí a bheith ar oscailt ar feadh tréimhsí chomh 
gearr agus is féidir;

•	 Ní dhéanfar ach an méid is lú dí-uiscithe agus is gá;

•	 Déanfar an t-ábhar a thochlófar a athshuíomh 
mórthimpeall an bhuin go díreach i ndiaidh na 
tógála le hathrú ar bith ar leibhéal an screamhuisce 
a athshlánú a luaithe agus is féidir; agus

•	 Iompórtálfar comhbhailiú in áit é a bhaint as cairéal 
ar an suíomh..

Is féidir coincréit a mheascadh taobh amuigh den suíomh 
agus iompórtálfar í chuig an suíomh ina dhiaidh sin. Beidh 
doirteadh coincréite ar siúl i limistéar sainithe trí úsáid a 
bhaint as geo-ábhar sintéiseach le rith a chosc.

Is beag baol atá ann go ndéanfaidh an trealamh 
oibriúcháin an córas áitiúil hidreolaíoch a thruailliú. 
Mar chuid de na buan-nósanna imeachta, tabharfar faoi 
ghnáthmhonatóireacht agus faoi ghnáthchothabháil leis 
an mbaol seo a íoslaghdú a mhéid agus is féidir go leibhéil 
ísle a bheidh inghlactha.

Ag glacadh leis go gcomhcheanglófar na bearta maolaithe 
a mholtar i rith na gcéimeanna tógála agus oibríche, ní 
beidh aon drochthionchar suntasach ag an bhforbairt a 
bheartaítear ar an gcomhshaol uisce.

4.8	
AERÁID AGUS AER

Réamhrá

Ardaítear formhór an tionchair fhéideartha ar chaighdeán 
an aeir de bharr deannaigh agus ábhar cáithníneach i 
gcéim na tógála.

An Comhshaol i Láthair na hUaire

Tá bealach na forbartha a bheartaítear suite i gceantar 
tuaithe den chuid is mó nach bhfuil mórfhoinsí astuithe 
tionsclaíocha ann. Tá tionchar ag an talmhaíocht, ag 
téamh baile agus ag astuithe ó fheithiclí ar chaighdeán 
aeir chomhthimpeallaigh.

Tionchar Féideartha

Feabhsófar bonneagar an chórais tarchuir leictreachais 
ar Oileán na hÉireann de thairbhe na forbartha a 
bheartaítear. Éascóidh an feabhsú seo ar bhonneagar 
fuinnimh méadú agus comhcheangal giniúna cumhachta 
in-athnuaite leis an eangach náisiúnta. Beidh dea-
thionchar aige seo ar Éirinn agus í ag baint amach 
spriocanna an AE dá cuid.

Beidh córas éifeachtach comhordaithe geilleagrach 
de tharchur leictreachais i gceist leis an bhforbairt a 
bheartaítear. Tá sé de chumas aici freastal ar an éileamh 
réasúnta ar tharchur leictreachais go fadtéarmach. 

Éascóidh sé seo forbairt na giniúna cumhachta in-
athnuaite trí shuiteáil agus trí chomhcheangal foinsí 
fuinnimh in-athnuaite a chumasú. Ina theannta sin, 
laghdóidh sé an cumas iomlán giniúna a theastaíonn ar 
oileán na hÉireann; tiocfaidh laghdú ar astuithe carbóin 
dá bharr. 

Níltear ag súil le cuid mhór astuithe a d’fhéadfadh dochar 
a dhéanamh don aer ná don aeráid nuair a bheidh an 
tionscadal i mbun feidhme. Beidh mionastuithe ag teacht 
ó fheithiclí tógála agus ó threalamh eile i rith chéim na 
tógála.

Bearta Maolaithe

Baineann bearta maolaithe go mór le cur i bhfeidhm 
bainistiú “dea-chleachtais” ar ghníomhaíochtaí tógála 
lena chinntiú nach gcuireann astuithe deannaigh ná 
aeir ó fheithiclí tógála agus ó threalamh eile isteach ar 
ghabhdóirí íogaire in aice láimhe. 

4.9	
TORANN AGUS CREATHADH

Réamhrá

Áireofar sa mheasúnú ar thorann agus ar chreathadh 
an tionchar a eascraíonn as céim thógála agus as céim 
oibríoch na líne tarchuir lasnairde 400kV agus an 
fhostáisiúin nua leictreachais atá beartaithe ag Maothail.

An Comhshaol i Láthair na hUaire

Tá an fhorbairt a bheartaítear lonnaithe i gceantar atá 
tuaithe den chuid is mó. Rinneadh measúnú cuimsitheach 
ar an torann bonnlíne chun tréithe na haeráide torainn 
comhthimpeallaí feadh an ailínithe a bheartaítear agus ag 
láthair fhostáisiún Mhaothla a mheas.

Tionchar Féideartha

Roinnfear tréithe torainn agus creathaidh na forbartha 
a bheartaítear idir céim thógáil agus céim oibríoch 
an tionscadail. Is le linn chéim thógáil na forbartha a 
bheartaítear, go ginearálta, a bheidh formhór an tionchair 
thorainn agus chreathaidh.

Tá an baol ann ag céim na tógála den fhorbairt go 
n-ardófaí leibhéil torainn ag láithreacha torann-íogaire. Tá 
an baol ann go mbeidh creathadh talún ann mar gheall ar 

oibreacha chéim na tógála, agus tiocfaidh sé go príomha ó 
thochailt agus ó oibreacha carntha a d’fhéadfadh a bheith 
riachtanach ag cuid de na láithreacha do thúir. 

Gineann línte tarchuir dhá phríomhshaghas torainn – 
spréachadh ag bearnaí agus torann corónach. Sa bhreis 
air sin, tig le línte tarchuir torann aeólach a chruthú 
nuair is ann do na coinníollacha cuí gaoithe. De bharr 
na n-ardvoltas a bhaineann le línte lasnairde 400kV 
d’fhéadfaí torann leanúnach oibríoch a chloisteáil 
ach ní bheadh sé ní b’airde ná leibhéil an torainn 
chomhthimpeallaigh. 

Bearta Maolaithe

Maidir le gníomhaíochtaí tógála, sásóidh aon innealra 
a úsáidfear le linn chéim na tógála na caighdeáin chuí. 
Beartaítear go nglacfar le cleachtais éagsúla le linn 
tógála, lena n-áirítear: nach iondúil go mbeidh aon obair 
ar siúl san oíche; ionadaí suímh a cheapadh le bheith 
freagrach as ceisteanna a bhaineann le torann agus go 
mbunófar bealaí cumarsáide idir an conraitheoir/forbróir, 
an t-údarás áitiúil agus an lucht cónaithe. 

Sa mhullach air sin, cuirfear bearta éagsúla um rialú 
torainn i bhfeidhm a áireoidh roinnt gléasra a bhfuil baol 
beag ann go gcruthóidh siad torann/creathadh, bacainní 
sealadacha a chur suas thart ar nithe ar nós gineadóirí nó 
comhbhrúiteoirí tromshaothair agus láithreánú gléasra 
atá torannach chomh fada amach ó gabhdóirí íogaire agus 
a cheadaíonn srianta suímh.

Maidir le hoibreacha tógála a bhfuil an baol ann go 
gcruthóidh siad crith ag gabhdóirí íogaire, tabharfar fúthu 
de réir na luachanna teorann mar atá leagtha amach i 
dtreoir an Údaráis um Bóithre Náisiúnta (NRA). 

Beidh an baol is lú tionchair torainn ann le linn na céime 
oibríche. Mar gheall ar úsáid cineálacha nua-aimseartha 
cáblaí agus inslitheoirí meastar go ndéanfar an baol 
um sceitheadh corónach a íoslaghdú. Bainfear úsáid as 
stialladh lánteannais chun an baol damáiste a dhéanamh 
don seoltóir a laghdú. Bíonn dromchla mín ag seoltóir 
glan gan damáiste le níos lú de na pointí nó na faobhair 
ghéara a chabhraíonn le torann corónach.

4.10	
AN TÍRDHREACH

Réamhrá 

Sainaithnítear agus cuirtear modheolaíocht ar fáil sa 
chuid seo, d’fhonn cur síos a dhéanamh ar a mhéid de 
thionchar a bhíonn ar an tírdhreach ionas gur féidir le 
daoine a dhéanamh amach cé acu an ndearnadh nó 
nach ndearnadh gach iarracht réasúnta d’fhonn tionchar 
amhairc a íoslaghdú. Ina theannta sin, tugtar deis 
dóibh cinneadh a dhéanamh ar cé acu arb ionann aon 
drochthionchar eile agus tairbhí an tionscadail.

Níl sé beartaithe a dhéanamh amach nach ann d’aon 
drochthionchar ar chuma ná ar shaintréithe an tírdhreacha 
feadh ailíniú na forbartha a bheartaítear. Tá ailíniú 
arna fhorbairt d’fhonn an uile thionchar amhairc agus 
tírdhreacha a íoslaghdú seachas iad a bhaint. ‘Tionchar 
iarmharach’ is ea tionchar arb ann dó ina dhiaidh sin 
a bheidh i gceist má cheadaítear don tionscadal dul ar 
aghaidh.

An Comhshaol i Láthair na hUaire

Dírítear ar radhairc a léiríonn an réimse tionchair lena 
mbaineann na ‘cásanna is measa’ ar an tírdhreach 
ginearálta san anailís ar thionchar iarmharach feadh 
an ailínithe. De ghnáth bíonn ceantair i gceist lena 
mbaineann na tosca seo a leanas:

•	 sa chás go bhfuil radharc ar líon mór túr ó 
amharcphointe amháin;

•	 má thrasnaíonn an líne bealach áilleachta, nó má tá 
an líne i ngarchóngaracht bhealach áilleachta;

•	 má thrasnaíonn an líne bóthar náisiúnta nó bóthar 
réigiúnach;

•	 más féidir súil a bhaint den líne trasna tírdhreach 
leathan tuaithe fairsinge atá ina shaintréith 
nádúrtha den chuid is mó;

•	 má thrasnaíonn an líne droim spéirlíne;

•	 má tá an líne i ngarchóngaracht abhann nó locha ag 
pointe ar a bhfuil radharc ó bhóithre poiblí; nó

•	 má thrasnaíonn an líne ceantar ardtalún atá 
feiceálach ó thaobh amhairc de.

Tugtar faoin measúnú seo trí sraith ‘amharcléirithe’ a chur 
le chéile, arb íomhánna iad a chruthaítear ar ríomhaire 
a léiríonn an chuma a bheidh ar an tionscadal agus bail 
chríche air. Ní léiríonn na 21 radharc atá in Imleabhar 
2, Cuid B an tírdhreach ná tionchar amhairc an ailínithe 
iomláin, níl radharc ar go leor díobh, go deimhin féin, 
ach ó amharcphointí atá thar a bheith áitiúil, ach cuirtear 
ar fáil iad d’fhonn an uastionchar dóchúil a chur in iúl, 
ar a dtugtar an ‘cás is measa’ i gcásanna áirithe. Beidh 
tionchar níos lú, i bhformhór na gcásanna, ar chuma agus 
ar shaintréithe an tírdhreacha agus radharc á fháil air ó 
cheantair eile feadh an chuid is mó den ailíniú. 

Ní dhéantar breithniú ar radhairc ó áiteanna aonair 
cónaithe, agus ní dhéantar breithniú ar thionchar amhairc 
thúir aonair san anailís. Measúnú ginearálta is ea é 
ar thionchar iarmharach an tionscadail iomláin ar an 
tírdhreach.

Tionchar Féideartha 

Téann an chuid is mó den ailíniú trí thírdhreacha 
droimníní, áit a bhfuil cnoic bheaga iomadúla fite fuaite 
sna crainn agus sna fálta sceach thart ar pháirceanna 
beaga agus cruthaíonn seo tírdhreacha ina bhfuil go leor 
scáthú amhairc go ginearálta. Is é an príomhthionchar a 
bhíonn aige seo gur gnách nach mbíonn radhairc ach ar 
ghearrchuid den líne ina bhfuil cúpla túr, agus gur dócha 
nach mbeidh ach na túir iad féin le feiceáil ábhairín. Is 
gnách go gcuireann na páirceanna agus na cnoic bheaga 
a luaitear thuas bac ar radharc ar chodanna den chineál 
sin agus nach mbíonn ach radharc ar cheantar atá sách 
teoranta dá thairbhe.

Gabhann an chuid dheisceartach den ailíniú i ngar do 
roinnt áiseanna taitneamhachta agus tírdhreacha atá faoi 
chosaint agus lena mbaineann tábhacht feadh na teorann 
idir Contae an Chabháin agus Contae Mhuineacháin. 
Tagann ardú ar an talamh anseo agus is ann do radhairc 
áille ó Cornasus. Dheimhnigh amharcléirithe go 
seachnaíonn an ródú agus an fad idir an t-ailíniú agus na 
háiseanna taitneamhachta seo drochthionchar. 

Bearta Maolaithe

Tá sé cruthaithe go bhfuil an suíomh atá ar fáil don 
fhostáisiún feiceálach ó thaobh amhairc de. In ainneoin 
carnadh suntasach agus tograí plandaithe [feic Fíor 
12.3], beidh tionchar suntasach áitiúil amhairc ag 
an bhfostáisiún. Bheadh tionchar i bhfad ní ba lú ag 
dearadh na rogha eile fostáisiúin GIS, atá á chur isteach 
le haghaidh pleanála, ar an tírdhreach agus níor mhór 
an dearadh seo a úsáid más indéanta ó thaobh cúrsaí 
teicniúla agus geilleagracha.

4.11	
TRÁCHT

Réamhrá

I rith chéim na tógála, is i bhfeithiclí den chuid is mó a 
dhéanfar na hábhair agus an lucht oibre a iompar chuig 
an suíomh agus uaidh, ag baint feidhme as an ngréasán 
bóithre. Dá bharr sin, beidh ardú ar mhéid an tráchta a 
bheidh ar bhóithre sa limistéar. Feithiclí fada/troma a 
bhainfidh leas as gréasán bóithre atá tuaithe den chuid is 
mó sna turais a chruthófar. 

I rith na céime oibríche, ní chruthóidh an fostáisiún ná an 
líne ach sruthanna beaga tráchta, mar ní bheidh foireann 
lonnaithe ag na túir. Cruthóidh cothabháil an fhostáisiúin, 
na líne agus na dtúr roinnt tráchta ach is annamh agus is 
beag a bheidh sé. 

An Comhshaol i láthair na huaire

Is dócha go bhféadfaí ábhair a mbainfear úsáid astu i 
dtógáil na scéime, mar chruach agus coincréit, a fháil ó 
dhéantóirí nach bhfuil lonnaithe go díreach i gcóngaracht 
na forbartha a bheartaítear. Glactar leis go mbeidh 
lárchlós stórála ábhar don tionscadal seo i nDún na 
Rí agus go rachaidh an trácht tógála uaidh sin i dtreo 
a chinn scríbe. Is bóithre réigiúnacha a bheartaítear a 
úsáid chun Dún an Rí a fhágáil, agus is é an R165 an 
príomhbhealach a úsáidfear le dul chuig suíomh an 
fhostáisiúin bheartaithe. Do na túir, fanfaidh an trácht 
tógála ar bhóithre réigiúnacha agus ar bhóithre náisiúnta 
chomh fada agus is féidir de bharr go bhfuil caighdeán 
na mbóithre seo níos fearr. Bainfear an úsáid is lú agus is 
féidir as bóithre áitiúla. Mar sin, díríonn an measúnú seo 
ar na bóithre náisiúnta agus ar na bóithre réigiúnacha.

Tionchar Féideartha

Beidh gá le feidhm a bhaint as go leor cineálacha éagsúla 
d’fheithiclí bóithre agus an fhorbairt a bheartaítear á 
tógáil. Ar na feithiclí a mbeidh baint dhíreach acu leis na 
hoibreacha beidh craein(craenacha), tochaltóirí, feithiclí 
diúscartha camrais/fásra, feithiclí seachadta coincréite 
agus feithiclí seachadta cruach. Beidh feithiclí ann nach 
mbeidh baint dhíreach acu le gníomhaíochtaí tógála ach a 
mbeidh baint acu le céim na tógála; is iad sin na feithiclí a 
mbeidh feidhm á bhaint ag foireann an tsuímh astu agus 
iad ag taisteal chun an tsuímh agus ag imeacht uaidh.

Teastóidh feithiclí tógála ginearálta cosúil le craenacha, 
tochaltóirí, feithiclí chun stroighin a sheachadadh 
agus dumpairí fad a bheidh an fostáisiún á thógáil. 
Teastóidh roinnt feithiclí speisialta chun claochladáin a 
sheachadadh. Is dócha gur leoraithe lódaire íseal altacha 
a bheidh iontu.

Méadóidh an trácht ar an ngréasán bóithre le linn chéim 
na tógála, ach beidh an méadú seo roinnte idir láithreacha 
éagsúla, rud a chiallaíonn nach mbeidh ach méadú beag i 
gceist in aon cheantar amháin ag aon am amháin. 

Ní bheidh ann ach méadú sealadach sa trácht agus 
tarlóidh sé thar roinnt míonna.

D’fhéadfaí tionchar a bheith ar an droichead ó dheas ón 
bhfostáisiún a bheartaítear i rith na tógála.

Bearta Maolaithe

Sainaithneoidh an conraitheoir roinnt beart chun tionchar 
thrácht na céime tógála ar an ngréasán bóithre a mhaolú 
agus cuirfidh an Conraitheoir i bhfeidhm iad i rith na 
tréimhse tógála. Ina measc seo tá plean bainistíochta 
tráchta a chur i dtoll a chéile, a dhéanfaidh na bealaí 

deireanacha tarlaithe a shainaithint agus an gá le malairtí 
slí/córais shealadacha oibriúcháin aontreo ar bhóithre 
caola. Beidh sé mar chuspóir ag an bplean bainistíochta 
tráchta aon choimhlint a d’fhéadfadh a bheith ann idir an 
trácht tógála agus trácht áitiúil a íoslaghdú agus déanfar 
é a chur le chéile i gcomhar leis na hÚdaráis Áitiúla chuí. 
Cuimseofar sonraí faoi shrianta méide agus meáchain 
ar bhóithre/ar dhroichid, amanna seachadta agus aon 
riachtanas le haghaidh feabhsú áitiúil bóithre sa phlean 
bainistíochta tráchta.

4.12	
OIDHREACHT CHULTÚRTHA

Réamhrá

Beidh suaitheadh talún i gceist le is an bhforbairt a 
bheartaítear i rith chéim thógála an fhostáisiúin agus 
na dtúr. Beidh radharc ar chuid de na túir ó ghnéithe 
áirithe lena mbaineann spéis chultúrtha. Sainaithníodh 
na háiteanna lena mbaineann oidhreacht seandálaíochta, 
ailtireachta agus chultúrtha a bhfuil taifead orthu a 
d’fhéadfadh an fhorbairt tionchar a imirt orthu agus 
rinneadh breithniú orthu.

De bharr an limistéir sách beag talún a shuaitear i 
rith thógáil na dtúr, is féidir tionchar díreach fisiceach 
ar fhormhór na suíomhanna oidhreachta cultúrtha a 
sheachaint. Agus aird, freisin, ar thionchar amhairc a 
bheath ag forbairt den chineál seo ar limistéar fairsing, 
tugadh isteach modheolaíochtaí i rith chéimeanna luatha 
na srianta a léarscáiliú agus na mbealaí a roghnú chun 
iarracht a dhéanamh an tionchar amhairc ar oidhreacht 
chultúrtha an réigiúin a íoslaghdú.

An Comhshaol i Láthair na hUaire

Sainaithníodh 255 séadchomhartha, lena n-áirítear trí 
thaifead iomarcacha, laistigh de 2km den fhorbairt a 
bheartaítear. Sainaithníodh 74 séadchomhartha a bhfuil 
taifead orthu laistigh de 500m de bhealach na forbartha 
a bheartaítear. Tugadh roinnt rudaí fánacha faoi deara 
laistigh den limistéar staidéir. Sainaithníodh 15 struchtúr 
chosanta, 6 ghairdín stairiúla agus thírdhreach dheartha 
NIAH chomh maith le suíomhanna eile ag a bhfuil 
tábhacht fhéideartha ailtireachta laistigh de 2km den líne 
a bheartaítear. Sainaithníodh 19 suíomh fhéideartha a 
bhuíochas le grianghraif ón aer.

Tugadh faoi iniúchadh allamuigh ar láthair an fhostáisiúin 
a bheartaítear. Níor cuireadh tábhacht seandálaíochta ar 
bith in iúl de thoradh an iniúchta sin. Tugadh droichead 
agus teach feirme faoi deara a bhí suimiúil ó thaobh 
na hailtireachta de, áfach. Rinneadh réamhiniúchadh 

allamuigh ar na suíomhanna oidhreachta cultúrtha 
laistigh de 500m den fhorbairt a bheartaítear mar chuid 
den mheasúnú. Tá na suíomhanna seo uile suite ar 
thalamh feirme phríobháideach agus níorbh éasca na 
séadchomharthaí a rochtain, i bhformhór na gcásanna, 
dá thoradh. Mar thoradh ar thuiscint ghinearálta ar 
láthair an tsuímh, áfach, fuarthas an tírdhreach agus 
an topagrafaíocht iomlán. Bhí idir dhea-fhéarach agus 
fhéarach garbh agus idir phortach agus talamh mheath-
thorthúil i gceist le húsáid agus le cineál na talún. 
Maidir le cúrsaí topagrafaíochta, ba iad cnoic bheaga nó 
droimníní, mar aon le roinnt lochanna beaga, crann agus 
coillearnach, ba mhó a bhí le sonrú.

Tionchar Féideartha

Meastar go mbeidh tionchar amhairc ag an bhfostáisiún 
ar roinnt séadchomharthaí agus suíomhanna a bhfuil 
taifead orthu. Beidh tionchar díreach ar theach feirme atá 
suite ar an ngabháltas céanna talún leis an bhfostáisiún. 
D’fhéadfaí tionchar a bheith ar an droichead ó dheas 
ón bhfostáisiún i rith na tógála. Anuas air sin, ní mór 
cuimhneamh go bhféadfaí teacht ar shuíomhanna 
anaithnide oidhreachta cultúrtha i rith na n-oibreacha 
talún. 

Ní bheidh tionchar ag an ailíniú a bheartaítear ach ar 
dhá shuíomh oidhreachta cultúrtha a bhfuil taifead 
orthu. Is iad seo gairdíní an NIAH a bhaineann le Teach 
Sheantonnaí agus le Teach an Tulaigh. Seachas sin, is 
tionchar indíreach amhairc a bheidh ar shuíomhanna 
oidhreachta cultúrtha a bhfuil aithne orthu. Anuas air sin, 
d’fhéadfaí tionchar bheith ar dhroichid a bheidh in úsáid 
le haghaidh rochtain innealra throm i rith na tógála agus 
ní mór cuimhneamh go bhféadfaí teacht ar shuíomhanna 
anaithnide oidhreachta cultúrtha i rith na n-oibreacha 
talún.

Bearta Maolaithe

Moltar tabhairt faoi shuirbhé fíoraithe ar an droichead 
agus ar an teach feirme i Maothail. Chomh maith leis 
sin, moltar suirbhé geoifisiceach a dhéanamh ar lorg 
an fhostáisiúin agus é a thástáil. D’fhéadfadh clár 
monatóireachta nó tochailte eascairt uaidh seo ag brath 
ar thorthaí an tsuirbhé. Moltar bearta maolaithe a chur 
i bhfeidhm, cosúil le tástáil, suirbhéireacht ghrianghraf 
agus siúl páirceanna sula dtabharfar faoi thógáil na 
forbartha a bheartaítear. Tá na bearta maolaithe seo faoi 
réir fhormheas agus dheimhniú na Roinne Comhshaoil, 
Oidhreachta agus Rialtais Áitiúil.

4	 Imleabhar 2 Cuid B Maothail go dtí an Teorainn 
	 (an Léim Ghearr)

4.13	
IDIRCHAIDRIMH

Réamhrá

Ceanglaíonn Treoir an EIA go gcuirfí an t-idirchaidreamh 
agus na hidirghníomhaíochtaí idir na tosca comhshaoil 
san áireamh. Cé go bhfuil idirchaidreamh idir beagnach 
gach gné chomhshaoil go pointe áirithe, níor cuireadh ach 
idirghníomhaíochtaí féideartha suntasacha san áireamh 
sa mheasúnú seo. 
Sainaithníodh idirghníomhaíochtaí go soiléir go 
luath sa tionscadal agus chuir saineolaithe an EIS na 
hidirghníomhaíochtaí san áireamh agus iad ag cur 
a gcuid measúnuithe le chéile i gcás go bhféadfadh 
idirghníomhaíocht teacht chun cinn idir cineálacha 
tionchair chomhshaoil.

Sainaithnítear sna caibidlí ábhartha den EIS cá háit a 
dtiteann na príomh-idirghníomhaíochtaí idir cineálacha 
tionchair chomhshaoil eile amach agus déantar tagairt do 
na caibidlí inar féidir teacht ar fhaisnéis ar na hábhair seo 
freisin. Cuireann Tábla 4.1 maitrís ar fáil de na háiteanna 
ina dtarlaíonn na príomh-idirghníomhaíochtaí féideartha 
agus déantar achoimriú orthu anseo.

Tá achoimre ar na hidirchaidrimh idir gnéithe comhshaoil 
a d’fhéadfadh bheith thíos go mór leis an bhforbairt a 
bheartaítear sa cháipéis seo. 

Daoine 

Tá baol idirghníomhaíochta ann i gcás tosca comhshaoil 
maidir le EMF, le trácht, le torann, leis an tírdhreach agus 
tionchar amhairc agus leis an oidhreacht chultúrtha. 
Mar shampla, d’fhéadfadh tionchar bheith ar shláinte an 
phobail dá sárófaí teorainneacha astuithe EMF, torainn 
agus aeir. Maidir le tionchar ar an tírdhreach agus ar an 
oidhreacht chultúrtha, ós rud é go bhfuil an fhorbairt 
úr, beidh an pobal mór ábalta í a fheiceáil ó mhórán 
láithreacha (lena n-áirítear láithreacha lena mbaineann 
tábhacht chultúrtha). Dá bhrí sin, bheadh sé seo ina ábhar 
le tionchar amhairc nach bhfuil ann san am i láthair. 

Réimsí Leictreacha agus Réimsí 
Maighnéadacha [EMF] 

Tá baol idirghníomhaíochta ann i gcás an ábhair 
chomhshaoil, ‘daoine’. Mar shampla, d’fhéadfadh tionchar 
bheith ar shláinte daoine agus ainmhithe dá sáródh 
astuithe ó EMF na teorainneacha a mholtar.

EMF •

Flóra agus Fána •

Ithreacha agus 
Geolaíocht 

•

Uisce • •

Aeráid agus Aer •

Torann agus 
Creathadh

• •

An Tírdhreach • • •

Trácht • • • •

Oidhreacht 
Chultúrtha

• •

Tábla 4.1: Maitrís de na Príomh-Idirghníomhaíochtaí Féideartha

Flóra agus Fána

Tá baol idirghníomhaíochta ann i gcás an ábhair 
chomhshaoil, ‘uisce’. Mar shampla, d’fhéadfadh tionchar 
tánaisteach bheith ag astuithe le dobharlaigh de 
thimpiste agus laghdú ar chaighdeán an uisce dá bharr 
ar nithe éiceolaíochta, lena n-áirítear iascaigh agus 
gnáthóga uisceacha. 

Ithreacha agus Geolaíocht

Tá baol idirghníomhaíochta ann i gcás an ábhair 
chomhshaoil, ‘uisce’. Tá idirchaidreamh tábhachtach ag 
ithreacha agus geolaíocht leis an uisce ar na bealaí seo a 
leanas: toisc cheimic uisce; córais sruth abhann; cumas 
stórála uisce agus láthair sruthchúrsa. Tá tionchar aige ar 
chaighdeán an uisce fosta i dtaca le cumas buncharraige 
agus spruadar dromchla truailleáin fhéideartha a 
scagadh. 

Uisce

Tá baol idirghníomhaíochta ann i gcás an ábhair 
chomhshaoil, ‘Ithreacha agus Geolaíocht’ agus ‘Flóra 
agus Fána’. Tá baint mhór ag an gcomhshaol uisce le Flóra 
agus Fána agus leis na measúnuithe ar Ithreacha agus 
Geolaíocht. D’fhéadfadh tionchar tánaisteach bheith ag 
tionchar ar an gcomhshaol uisce, fearacht chaighdeán an 
uisce, ar nithe lena mbaineann tábhacht éiceolaíochta, 
dála iascach, gnáthóg uisceach, chomh maith le tionchar 
díreach ar acmhainní hidrigeolaíochta agus screamhuisce. 

Aeráid agus Aer

Tá baol idirghníomhaíochta ann i gcás na n-ábhar 
comhshaoil, ‘Trácht’ agus ‘Daoine’. Mar shampla, 
d’fhéadfadh tionchar bheith ar shláinte daoine dá sáródh 
astuithe ón trácht leis an aer na teorainneacha a mholtar. 

Torann agus Creathadh

Tá baol idirghníomhaíochta ann i gcás na n-ábhar 
comhshaoil, ‘Trácht’ agus ‘Daoine’. Mar shampla, 
d’fhéadfadh tionchar bheith ar shláinte daoine dá sáródh 
astuithe torainn na teorainneacha a mholtar. 

An Tírdhreach

Tá baol idirghníomhaíochta ann i gcás na n-ábhar 
comhshaoil, ‘Daoine’ agus ‘Oidhreacht Chultúrtha’. 
Maidir le tionchar ar an tírdhreach agus ar an oidhreacht 
chultúrtha, ós rud é go bhfuil an fhorbairt úr, beidh an 
pobal mór ábalta í a fheiceáil ó mhórán láithreacha 
(lena n-áirítear láithreacha lena mbaineann tábhacht 
chultúrtha). Dá bhrí sin, bheadh sé seo ina ábhar le 
tionchar amhairc nach bhfuil ann san am i láthair. 

Trácht

Tá idirbhaint ag tionchar tráchta le ‘Torann’ agus le 
‘Daoine’, faoi mar a mhínítear roimhe seo.

Oidhreacht Chultúrtha

Tá idirbhaint ag tionchar ‘Oidhreacht Chultúrtha’ ar 
shuíomhanna oidhreachta cultúrtha leis ‘an tírdhreach’ 
agus ‘Tionchar Amhairc’ agus ‘Daoine’, faoi mar a míníodh 
roimhe seo.

4.14	
CONCLÚID

Cé gur féidir leis na cineálacha tionchair idirghníomhú, rud a 
bheadh ina ábhar le tionchar carnach, ní dócha go mbeadh 
a leithéid d’idirghníomhaíochtaí ina bunús le tionchar 
suntasach eile nach luaitear i ngach ábhar comhshaoil,  
a bhuíochas leis na bearta maolaithe a mholtar.

4	 Imleabhar 2 Cuid B Maothail go dtí an Teorainn 
	 (an Léim Ghearr)

Forbairt Idirnasctha
400kV na Mí-Thír Eoghain

Léargas  
Ginearálta ar 

an Tionchar 
ar an  

gComhshaol

5Caibidil 5 

Ar cheann de na bealaí is mó leis an drochthionchar 
féideartha lena mbaineann tionscadal mórscála 
tarchuir a sheachaint agus a laghdú tá meastóireacht 
chúramach ardleibhéil a dhéanamh ar rogha bealaí agus 
teicneolaíochtaí eile. Rinneadh an méid seo i gcás an 
tionscadail seo i bPoblacht na hÉireann agus i dTuaisceart 
Éireann.

Tá tionchar iarmharach ag an ailíniú comhthorthach 
a imríonn tionchar, go príomha, ar chonair ina bhfuil 
gabhdóirí íogaire laistigh de thart ar 2km den ailíniú, le 
tionchar suntasach amhairc ar láithreacha laistigh de 
500m feadh cuid den ailíniú.

Beidh tionchar amhairc ina bhonn le hathruithe i ndáil le 
comhthéacs agus le suíomh cuid de na suíomhanna lena 
mbaineann tábhacht ailtireachta agus seandálaíochta 
feadh an ailínithe.

Is é is dóichí go mbeidh baol níos mó ann ag pointí 
trasnaithe cuid de na dobharlaigh go gcuirfear isteach 
ar ealaí glóracha, speiceas atá faoi chosaint, agus beidh 
gá le tabhairt faoi oibreacha eile ar bhealach cúramach 
i gcóngaracht uisce íogair d’fhonn drochthionchar ar 
chaighdeán an uisce a sheachaint. Tá bearta maolaithe 
arna moladh le dul i ngleic leis an mbaol féideartha 
sainiúil go mairfidh tionchar mar thoradh ar an ailíniú 
roghnaithe.

5	 Léargas Ginearálta ar an Tionchar ar an  
	 gComhshaol


